
Davomi 4-betda

YANGI O‘ZBEKISTON
2020-yil 25-yanvardan chiqa boshlagan

Milliy tiklanishdan — milliy yuksalish sari

Ijtimoiy-siyosiy gazeta № 265 (1054), 2023-yil 21-dekabr, payshanba

Davomi 2-betda

Davomi 3-betda

Davomi 2-betda

MAMLAKAT TARAQQIYOTI BARCHA SOHA VA HUDUDLARNING 

RAQAMLI TEXNOLOGIYALAR BILAN HAMOHANG RIVOJLANISHIGA BOG‘LIQ

Raqamli boshqaruv markazida 

“Oʻzbekiston — 2030” strategiyasiga mu-

vofiq amalga oshirilayotgan ishlar taqdi-
moti oʻtkazildi. Maʼlumki, bu Strategiyada 
mamlakatimizni mintaqaviy “IT-xab”ga 
aylantirish maqsadi belgilangan. Bu dav-

lat boshqaruvi va sohalarni raqamlashti-
rish, aloqa infratuzilmasini yaxshilash, IT 
taʼlimni rivojlantirish kabi koʻp omillarni 
talab etadi.

Keyingi yillarda ushbu yoʻnalishlarda 
katta oʻzgarishlar boʻldi. Axborot 
texnologiyalari subyektlari uchun yara-

tilgan sharoitlar va imtiyozlar natijasida 
bunday korxonalar va ish oʻrinlari soni, 
xizmatlar eksporti ortib bormoqda. Xusu-

san, 2017-yilda yurtimizda IT kompaniya-

lar soni 147 ta boʻlgan boʻlsa, hozirda 1 
ming 600 taga yetgan. Ish oʻrinlari ham 
qisqa vaqtda 10 baravar koʻpayib, 24 
mingtadan oshgan. 2017-yilda 600 ming 
AQSH dollari boʻlgan eksport hajmi joriy 
yil yakuni bilan 300 million dollardan 
 oshishi kutilmoqda.

My.gov.uz yagona portali orqali bu-

gungi kunda 8 milliondan ortiq aholi va 
tadbirkorlar 570 turdagi onlayn xizmat-
dan foydalanmoqda.

Ijro intizomi yagona tizimi — ijro.gov.
uz orqali davlat idoralari va ularning quyi 
boʻgʻinlari xodimlari tomonidan 28 million-

ta hujjat elektron ayirboshlangan.
Prezidentimiz bu tizim rahbarlar-

ning ongi va masʼuliyatini oʻzgartirganini 
taʼkidlab, hujjatlar integratsiyasi va si-
fatini yaxshilash, ijro intizomi nazoratini 
kuchaytirish boʻyicha koʻrsatmalar berdi.

2022-yilda BMTning Elektron huku-

mat reytingida mamlakatimiz 18 pogʻona 
yuqorilab, 69-oʻrinni egalladi. 2030-yilga 
borib, ushbu reytingda birinchi oʻttiztalikka 
kirish boʻyicha yillik chora-tadbirlar ishlab 
chiqilgan.

Prezident Shavkat Mirziyoyev 20-dekabr kuni Raqamli texnologiyalar vazirligiga tashrif buyurdi.
Shuningdek, “Oʻzbekiston — 2030” 

 strategiyasida IT xizmatlar va dasturiy 
mahsulotlar eksporti hajmini 5 milliard 
dollarga yetkazish maqsadi belgilangan. 
Buning uchun hududlarda IT infratuzil-
mani va venchur bozorini rivojlantirish, 
“local to global” tamoyili orqali mahalliy 
korxonalarni eksportga olib chiqish, yur-
timizda xalqaro kompaniyalarning ofisla-

rini ochish kabi koʻplab choralar koʻzda 
tutilgan. Shu maqsadda ikki  tomonlama 
soliqqa tortishning oldini olish, IT-
Park hududida Angliya huquqini joriy 
etish, rezidentlar uchun soliq imtiyozla-

rini 2040-yilgacha uzaytirish, umuman, 
bu sohaga 100 yillik qulaylik yaratish 
boʻyicha takliflar muhokama qilindi.

Davlat rahbari mamlakatimizning ax-

borot texnologiyalari, turizm, investitsiya 
salohiyatini mujassamlashtirgan yaxlit 
imijini yaratish boʻyicha koʻrsatma berdi.

Taqdimotda sohaga ixtisoslashgan 
taʼlim toʻgʻrisida ham axborot berildi. 
Soʻnggi uch yilda IT oʻquv markazlari soni 
300 dan oshdi. “Bir million dasturchi” loyi-
hasi doirasida taʼlim olib, sertifikatga ega 
boʻlgan yoshlar soni 1 million 200 ming 
nafarni tashkil etdi. Oʻtgan yildan boshlab 
xalqaro IT-sertifikatlarga oʻqish xarajatla-

rini 50 foizgacha qoplab berish yoʻlga 
qoʻyildi. 215 ming nafar yoshlar xalqaro 
onlayn kurslarni bitirib, sertifikat oldi.

Bularni davom ettirgan holda, kelgusi 
yildan boshlab har yili 5 ming nafar iqti-
dorli yoshlarni saralash, oʻqitish hamda 
xalqaro mehnat  bozoriga tayyorlash 
tizimi joriy etiladi. Xorazm viloyatida “Al-
Xorazmiy vorislari” loyihasida oʻqitish 
boshlanadi. Umuman, IT sohasida 300 
ming nafar yoshlarni xalqaro kompani-
yalar talabiga mos dasturlar asosida 
tay yorlash va ish bilan taʼminlash re-

jalashtirilgan.

Shu yerda kosmik geoaxborot tizimi 
orqali suv omborlari hamda yer qaʼridan 
foydalanish holatlarini monitoring qilish 
dasturi haqida maʼlumot berildi.

Prezident vazirlikning “UZINFOCOM 
— Yagona integrator” ofisida yaratilgan 
sharoitlarni koʻzdan kechirdi, mutaxassis-

lar bilan suhbatlashdi.
— Sizlar hozirgi islohotlarda bizning 

eng ishongan kuchimiz. Kelajakda sizdek 
mutaxassislarga ehtiyoj yanada oshadi. 
Har bir soha va hudud raqamli texnologi-
yalar bilan hamohang rivojlanmasa, 
mamlakat rivojlanmaydi, — dedi Shavkat 
Mirziyoyev.

Shu yerda sunʼiy intellekt asosida 
biometrik identifikatsiya qilish, sogʻliqni 
saqlash sohasini raqamlashtirish, elektr 
taʼminoti billingi boʻyicha axborot berildi. 
Davlatimiz rahbari ijtimoiy sohalar, ay-

niqsa, tibbiyot sohasining raqamli tizimini 
takomillashtirish, odamlarni rozi qilish 
zarurligini taʼkidladi.

Prezidentimizga Samarqand viloyati 
Nurobod tumanida tashkil etilgan “IT Vil-
lage” haqida soʻzlab berildi. Bu majmua 
1-9-sinf oʻquvchilarini axborot texnologi-
yalari bilan tanishtirish va bunga qiziqti-
rish, ularga ilk koʻnikmalarni oʻrgatishga 
qaratilgan.

Davlatimiz rahbari bunday majmua-
larni barcha hududlarda barpo etish 
boʻyicha topshiriq berdi.

Shundan soʻng Prezident Shavkat 
Mirziyoyev raisligida tarmoq va hudud-

larda axborot texnologiyalarini rivoj-
lantirish hamda davlat boshqaruvini 
raqamlashtirish boʻyicha ustuvor vazi-
falar yuzasidan videoselektor yigʻilishi 
oʻtkazildi.

Zamon talabidan kelib chiqib, 
mamlakatimizda aloqa infratuzil-
masini yaxshilash, soha va tarmoq-

larni  raqamlashtirishga katta eʼtibor 
qaratilmoq da. Joriy yilning oʻzida 
taʼlim, bank, moliya, bojxona, qishloq 
xoʻjaligi, geo logiya, kadastr kabi so-

halarni raqam li transformatsiya qilish 
doirasida 100 ta dasturiy loyiha ishlab 
chiqilgan. 500 dan ziyod yangi IT kom-

paniyalari tashkil etilib, sohaga 475 
million dollar toʻgʻridan-toʻgʻri xorijiy in-

vestitsiya kirib kelgan.
Yil yakuni bilan sohada xizmatlar 

hajmi 10 trillion soʻm boʻlishi, eksporti 
esa 300 million dollardan oshishi ku-

tilmoqda. Bu koʻrsatkich Toshkent, Sa-

marqand, Andijon viloyatlarida yuqori 
surʼatlarda oʻsdi. Surxondaryo viloyatida 
ham ilk bor IT xizmatlar eksporti yoʻlga 
qoʻyilib, bir million dollardan oshdi. 
Hududlarda 20 mingdan ortiq yoshlar 
mustaqil shugʻullanib, xalqaro onlayn 
platformalar orqali yaratgan mahsulotini 
chetga sotgan.

Yigʻilishda soha rivojiga qoʻshimcha 
sharoitlar yaratilishi belgilandi. Unga 
koʻra:

— IT kompaniyalari hududlardagi 
boʻsh turgan binolarga bir yil muddatga 
bepul joylashtiriladi;

— iqtidorli dasturchilarga bir yil ichida 
boʻlib-boʻlib toʻlash sharti bilan kompyuter 
va texnikalar beriladi;

— 50 dan ortiq IT mutaxassisni ishli 
qilgan kompaniyalarning bir yil davomi-
dagi ish haqi xarajatining 15 foizgacha 
qismi qoplab beriladi;

— eksportchi korxonalarga chetdan 
ekspert jalb qilish, xalqaro konferensi-
yalarda qatnashish xarajatlarining 50 
foizi kompensatsiya qilinadi.

Shuningdek, IT-Parkni xalqaro miq-
yosga olib chiqish uchun Germaniya va 
Saudiya Arabistonida uning shoʻba kor-
xonalari ochiladi.

Umuman, shunday yangi imkoniyatlar 
hisobiga, 2024-yilda IT xizmatlari hajmini 
ikki barobar oshirish mumkinligi koʻrsatib 
oʻtildi.

Bunga erishish uchun, avvalo, chet 
tili va texnologiyalarni biladigan kadrlar 
zarur. Shu bois, Raqamli texnologiyalar 
vazirligiga kelgusi yilda 8 ming nafar eng 
iqtidorli yoshlarni saralab, nufuzli xalqaro 
kompaniyalar talabiga mos dastur asosida 
oʻqitish vazifasi qoʻyildi.

Shuningdek, kelgusi yildan “Har bir ma-

hallada kamida ikki nafar dasturchi” loyi-
hasi boshlanishi, AQSHlik hamkorlar bilan 
“Inklyuziv raqamlashtirish” loyihasi doira-

sida 20 ming aholi bandligi taʼminlanishi 
aytildi.

2026-yilda Xalqaro informatika olim-

piadasi ilk bor mamlakatimizda oʻtkaziladi. 
Bunga tayyorgarlik koʻrish uchun tanlov-

lar oʻtkazilib, salohiyatli oʻquvchilar tanlab 
olinadi, xorijdan malakali murabbiylar jalb 
qilinadi.

Davlatimiz rahbari raqamlashtirish ma-

halladan boshlanishi kerakligini taʼkidladi.
Hozir mahalla tizimi xodimlari plan-

shet va kompyuter bilan taʼminlangan. 
Lekin ulardan toʻla foydalanilmayapti. 
Masalan, yoshlar  yetakchisiga subsidi-
ya olish uchun murojaat qilgan fuqaro 
haligacha mahalla raisi, hokim yordam-

chisi yoki bandlik boʻlimidan ishsizlik 
toʻgʻrisida maʼlumotnoma olib kelishga 
majbur.

Shu bois, mutasaddilarga “Raqamli 
mahalla” yagona platformasini ishga tush-

irish va “mahalla yettiligi”ni raqamli tizim-

lardan foydalanishga oʻqitish topshirildi.
Yigʻilishda vazirlik va tarmoqlardagi 

raqamlashtirish holati tahlil qilindi. Iqtisodi-
yot tarmoqlarida tannarxni tushirish faqat 
va faqat raqamlashtirish orqali boʻlishi 
taʼkidlab oʻtildi.

Ayrim vazirlik va idoralarda raqam-

lashtirish ishlari sustligi qayd etildi. Masa-

lan, “Raqamli sogʻliqni saqlash” loyihasi, 
tibbiy sugʻurtani joriy qilish kechikyapti. 
Onkologik kasallarning elektron reyestri 
yoʻqligi sababli ularga nafaqalar toʻlashda 
qiyinchilik boʻlmoqda. Qishloq xoʻjaligida 
pestitsidlar cavdosi va qoʻllanilishi boʻyicha 
raqamli nazorat tizimi joriy qilingani yoʻq. 
Toshkent shahrida aholi tomonidan ijobiy 
qabul qilingan “Xalq nazorati” tizimi oʻz ho-

liga tashlab qoʻyilgan. Bu qoloqliklarni tez-

da bartaraf etish, har bir sohada raqam-
lashtirishni jadallashtirish zarurligi qatʼiy 
koʻrsatib oʻtildi.

— Raqamlashtirishga eʼtibor qilmagan 
rahbar korrupsiyaga qarshi kurashishga 
intilmagan, deya baholanadi, — dedi Pre-

zident.
Soha infratuzilmasi, xususan, internet 

tezligini yaxshilash masalasiga eʼtibor 
qaratildi. Ayrim hududlarda internet tez-
ligi pastligi, xalqaro magistral yoʻllarning 
20 foizi mobil internet bilan qamrab olin-

magani koʻrsatib oʻtildi. Kelgusi yilda 
raqam li infratuzilma uchun 600 million dol-
lar investitsiya jalb qilinishi aytildi.

Shu bilan birga, kiberxavfsizlikni 
kuchaytirish, barcha elektron toʻlov tizim-

lari uchun bu borada yagona talablarni 
ishlab chiqish zarurligi taʼkidlandi.

Umuman olganda, kelgusi yilda ax-

borot texnologiyalari xizmatlari hajmini 20 
trillion soʻmga, eksportni 800 million dol-
larga yetkazish, tarmoqlarda 130 ta ax-

borot tizimini joriy qilish va 750 ta davlat 
xizmatlarini toʻliq raqamlashtirish vazifasi 
belgilandi.

Davlatimiz rahbari sohadagi dolzarb 
masalalar yuzasidan vazirlar, hokimlar va 
yosh dasturchilar bilan muloqot qildi.

OʻzA

KORRUPSIYAGA QARSHI 
KURASHISH FAQAT 

DAVLAT ORGANLARINING 
ISHI EMAS

balki jamoatchilikning ham faol 
ishtirokini talab etadi

Munosabat

Tahlil va taqqos

Bir milliongacha sanash uchun qancha vaqt kerak? 

Milliard va trillionlar sanogʻiga yetish uchun-chi? 
Sharhimiz ibtidosida masalaning bu jihatiga urgʻu 
berayotganimiz bejiz emas. Chunki mamlakatimiz 

davlat budjetining yillik daromad va xarajatlari uchun 

dastlabki paytlarda millionlarni, sal keyin milliardlarni 

ifodalovchi raqamlar keltirilgan boʻlsa, soʻnggi paytlarda 
yuzlab trillionlarni mujassam etgan koʻrsatkichlar bilan 
belgilanishi oddiy holga aylanib qoldi. Masalan, davlat 

budjeti daromadlari 2022-yilda 202 trillion soʻmni tashkil 
etib, 2021-yilga nisbatan 37,2 trillion soʻmga oshgan. 
2024-yilda esa bu boradagi koʻrsatkich 270,6 trillion 
soʻmga teng boʻlishi kutilmoqda.

Toshkentda oʻtkazilgan Korrupsiyaga qarshi kurashish 
boʻyicha yuksak xalqaro mukofot bilan taqdirlash marosimida davlatimiz 

rahbari nutq soʻzladi va korrupsiyaga qarshi kurashish sohasida qator muhim 
tashabbuslarni ilgari surdi.

Prezidentimiz oʻz nutqida “Korrupsiya 
butun insoniyatga, barcha jamiyatlar asosiga, 
iqtisodiy taraqqiyotga zarba beradigan, qonun 
ustuvorligini buzadigan va xalqning davlat 
siyosatiga ishonchini keskin susaytiradigan, 
demokratik institutlar rivojiga toʻsqinlik qiladigan 
xatarli tahdiddir va u barqaror rivojlanish 
maqsadlariga erishish borasidagi rejalarimizga 
ham jiddiy putur yetkazadi”, dedi.

Taʼkidlash joizki, korrupsiya shunday illatki 
— u chegara bilmaydi. Birorta  mamlakat 
korrupsiyadan butunlay xoli, deb ayta olmaymiz. 
Zero, korrupsiya mamlakatning ijtimoiy-
iqtisodiy, siyosiy hayotida qator salbiy oqibatlar 
keltirib chiqaradi. 

islohot odimlari

BUDJETNING 
HAR BIR SO‘MIGA 

MAS’UL BOR

Yaqinda uglevodorod qazib olish hajmini barqaror saqlab turish maqsadida 
“Oʻzbekneftgaz” AJ tomonidan “Shoʻrtan” neft va gaz qazib chiqarish 

boshqarmasiga qarashli “Janubiy tandircha” konida yangi siquv kompressor 
stansiyasi foydalanishga topshirildi. 

ENERGIYA TAʼMINOTI BARQARORLIGIDA 
QANCHALIK AHAMIYATLI?

“JANUBIY 
TANDIRCHA” KONI

O‘ZBEKISTON TOMONIDAN 
ILGARI SURILGAN 

REZOLYUTSIYA
BMT Bosh Assambleyasida bir ovozdan 

qabul qilindi

Endi jadidchilik ilmining harakat 
dasturi mavjud

YANGI UYG‘ONISH NUQTASI 
BIZDAN BOSHLANSIN

Poytaxtimizda oʻtkazilgan “Jadidlar: milliy oʻzlik, istiqlol va davlatchilik 
gʻoyalari” mavzusidagi xalqaro konferensiya turkiy dunyoning gʻoyaviy 

kelishuvi, istiqboli, maʼnaviy qiyofasini belgilab olishda platforma vazifasini 
bajarishi koʻzda tutilgan edi.

Biz va dunyo

19-dekabr kuni BMT Bosh Assambleyasi Oʻzbekiston Prezidenti 
Shavkat Mirziyoyev tashabbusi bilan ishlab chiqilgan 

“Markaziy Osiyo global iqlim tahdidlari qarshisida: barqaror rivojlanish va 
farovonlik yoʻlida mintaqaviy birdamlikni mustahkamlash” rezolyutsiyasini bir 

ovozdan qabul qildi.

Davomi 5-betda

moziy – haqiqat tarozisi

BMT Bosh Assambleyasida bir ovozdan qabul qilindi

Xususan, bu siyosiy sohada ayrim 
guruhlar manfaati umummilliy manfaat-
dan yuqori qoʻyilishi,  xalqning davlatga 
ishonchi pasayishi, demokratik prinsip-
lar yoʻqolishi, qonun ustuvorligi buzili-
shi, sudlar faoliyatining samarasizligida 
koʻrinadi. 

Iqtisodiy sohada esa investitsion muhit 
buzilishi, kichik biznesning zarar koʻrishi, 
davlat resurslarining maqsadsiz taqsim-

lanishi, narxlar soxta oshirib koʻrsatilishi, 
moliyaviy, iqtisodiy xavf oshishi, “yashirin 
iqtisodiyot”, iqtisodiy raqobatning pasa-
yishiga olib keladi.

Lekin, afsuski, ayni paytda milliy qonun-

chiligimizda korrupsion jinoyatlar toifalari 
aniq emas. Biz koʻpincha pora berish, 
pora olish va shu kabi boshqa jinoyatlarni 
korrupsion jinoyat deb ataymiz. Vaholanki, 
toʻgʻridan-toʻgʻri moddiy manfaatdorlik bi-
lan bogʻliq boʻlmagan jinoyatlar ham kor-
rupsion boʻlishi mumkin.

Biz ilgari korrupsiya illatiga qarshi, 
asosan, operativ-qidiruv usullar bilan 
kurashar edik. Natijada bunday kura-
shish koʻpincha korrupsiyaning oqibati bi-
lan olib borilar edi. Preventiv usullar, yaʼni 
korrupsiyaning oldini olish, unga shart-
sharoit yaratuvchi omillarni yoʻqotish ma-

salasi hech qachon bugungidek eʼtiborda 
boʻlgan emas. 

Oʻzbekistonning 2008-yilda BMT 
Korrupsiyaga qarshi konvensiyasiga 
qoʻshilishi korrupsiyaga qarshi kurash-

ning huquqiy asoslarini takomillashtirish-

ga zamin yaratdi. 
Mamlakatimizda “korrupsiya” soʻzi 

ishlatilgan 210 ta normativ-huquqiy huj-
jat mavjud. Albatta, ularning barchasida 
ushbu soʻz korrupsiyaning oldini olish va 
unga qarshi kurashish maqsadida ishla-

tilgan. “Korrupsiyaga qarshi kurashish” 
soʻzlari Oʻzbekiston tarixida birinchi ma-

rotaba yangilangan Konstitutsiyamizga 
kiritildi.

Bugungi kunda davlat organlarining 
xalq bilan muloqot qilish tizimi yoʻlga 
qoʻyildi. Oʻzbekiston Respublikasi Pre-

zidentining Xalq qabulxonalari, Virtual 
qabulxonasi faoliyat koʻrsatmoqda. Nor-
mativ-huquqiy hujjatlar loyihasi majburiy 
ravishda jamoatchilik muhokamasidan 
oʻtkazilyapti.

— Oʻzbekiston Prezidenti Shavkat 
Mirziyoyevga BMTning Tabiiy ofatlar 
xavfini kamaytirish boʻyicha boshqar-
masi nomidan ushbu muhim va oʻz 
vaqtida qabul qilingan rezolyutsiya 
tashabbusi uchun samimiy minnatdor-
lik bildiraman. Rezolyutsiya Markaziy 
Osiyoda ekologik muammolarga qarshi 
kurashishda mintaqaviy hamkorlikni 
mustahkamlash, shuningdek, ijtimoiy-
iqtisodiy rivojlanish va iqlim oʻzgarishiga 
moslashishga koʻmaklashishga qaratil-
gan.

Oʻzbekiston mintaqada tabiiy ofat-
lar xavfini kamaytirishda transchega-
raviy hamkorlikni mustahkamlashda 

Munosabat

Biz va dunyo

KORRUPSIYAGA QARSHI KURASHISH 
FAQAT DAVLAT ORGANLARINING ISHI EMAS

balki jamoatchilikning ham faol ishtirokini talab etadi

Bunday illatga qarshi tarqoq holda 
kurash olib borish kutilgan samarani ber-
maydi. Shu sababli bu boradagi faoliyatni 
muvofiqlashtiruvchi maxsus organ, yaʼni 
Korrupsiyaga qarshi kurashish agentligi 
tuzildi.

Bu bilan davlat organlari faoliyati-
ning ochiqligi taʼminlanmoqda, davlat 
xizmatchisining har bir nojoʻya xatti-ha-

rakati, uning kim boʻlishidan qatʼi nazar, 
OAV va ijtimoiy tarmoqlar orqali oshkor 

etib borilmoqda. Davlat xaridlarini amal-
ga oshirish borasida sifat jihatdan yangi 
tizimga oʻtildi. Xususan, “Davlat xaridlari 
toʻgʻrisida”gi yangi qonun qabul qilindi. 
Bugungi kunda jamoatchilik har bir dav-

lat xaridini bemalol kuzatib boryapti. Oʻrni 
kelganda oʻz eʼtirozini bildiryapti. Shu 
asosda baʼzi davlat xaridlari bekor qilin-

yapti.
Bu borada yana bir muhim masala — 

yaqinda qabul qilingan Prezident farmoni 
bilan Korrupsiyaga qarshi kurashish 
agentligining taqdimnomasiga asosan 
davlat xaridlarini toʻxtatib turish huquqini 
berish nazarda tutilyapti. 

Eng katta yutuqlarimizdan biri bu, al-
batta, davlat xizmatlarini koʻrsatishda 
davlat xizmatchilari bilan subyektiv kon-

taktni minimallashtirish choralaridir. Xu-

susan, davlat xizmatlari “yagona darcha” 
tamoyili asosida jarayonga axborot-kom-

munikatsiya texnologiyalarini joriy etish 
orqali amalga oshirilmoqda, huquqbu-

zarliklar elektron raqamli vositalar orqali 
qayd etilmoqda. Natijada davlat xizmat-
larini koʻrsatishda ortiqcha tartib-taomillar 
qisqartirildi. Masalan, aholidan 73 turdagi 

hujjat va maʼlumotlarni talab qilish bekor 
qilindi. 

Korrupsiyaga qarshi kurashish bora-

sida hozir jamoatchilik nazoratini kuchay-

tirishga intilyapmiz. Milliy davlatchiligimiz 
tarixiga nazar tashlaydigan boʻlsak, So-

hibqiron Amir Temur ham oʻz saltanatida 
korrupsiyaga qarshi jamoatchilik nazo-

ratini kuchaytirishga intilgan. Aholi va-

killari bilan suhbatlar olib borib, joylardagi 
rahbarlar, miroblarning adolatsizlikka 
yoʻl qoʻyishi, tamagirlik qilishi holatlarini 
aniqlagan hamda ularni xolislarning koʻz 
oʻngida jazolagan.

Chunki davlat ustidan davlat nazorati 
har doim ham samara bermasligi mum-

kin. Shuning uchun korrupsiyaga qarshi 
kurashishda jamoatchilik nazoratining 
roli juda muhim. 

Albatta, hali bu borada qiladigan ish-

larimiz koʻp. Afsuski, korrupsiyaga qarshi 
kurashishda nodavlat notijorat tashkilot-
larining roli unchalik sezilmayapti. Ular, 
asosan, treninglar, targʻibot ishlarida 
ishtirok etish bilan cheklanmoqda. Pro-

fessional tahlillar asosida korrupsion 
sxemalarni fosh etishga qodir boʻlgan, 

korrupsiyaning oldini olishga qaratilgan 
takliflarni koʻtarib chiqa oladigan, norma-

tiv-huquqiy hujjatlar va ularning loyihasini 
jamoatchilik ekspertizasidan oʻtkazgan 
holda, ulardagi korrupsion omillarni bar-
taraf etish borasida tavsiyalarni ishlab 
chiqa oladigan nodavlat notijorat tashki-
lotlari koʻzga tashlanmayapti. 

Taʼkidlash joizki, Prezidentimiz oʻz 
lavozimiga kirishgandan soʻng dastlab 
imzo qoʻygan (2017-yil 3-yanvar) qonun-

lardan biri bu aynan “Korrupsiyaga qarshi 
kurashish toʻgʻrisida”gi qonundir. 

Korrupsiyaga qarshi kurashishda 
parlamentning roli oʻta muhim ahamiyat 
kasb etadi. Chunki u korrupsiyaga qar-
shi siyosatimizning asosiy yoʻnalishlarini 
belgilab beradi hamda bu sohada davlat 
dasturlarini qabul qiladi. 

Avvalo, Parlament har ikkala pala-

tasida korrupsiyaga qarshi kurashish 
masalalariga masʼul boʻlgan maxsus 
qoʻmitalar tuzilgan. Korrupsiyaga qarshi 
kurashish borasida parlamentning asosiy 
vazifa va funksiyalaridan kelib chiqib, 5 ta 
yoʻnalishda ish olib boradi.

Yaʼni parlament korrupsiyaga qar-
shi kurashishning qonuniy asoslarini 
yaratadi, aniqrogʻi, tegishli qonunlar qa-

bul qiladi. Masalan, “Korrupsiyaga qarshi 
kurashish toʻgʻrisida”gi, “Davlat xaridlari 
toʻgʻrisida”gi, “Maʼmuriy tartib-taomillar 
toʻgʻrisida”gi va  hokazo. 

Men gapni nima uchun qonunchilikdan 
boshlayapman. Chunki biz korrupsiyaga 
qarshi kurashish uchun, avvalambor, qo-

nunlarimizning oʻzini korrupsiyadan xoli 
etishimiz lozim. Qonunlarda ham kor-
rupsiya boʻladimi, degan savol tugʻiladi? 
Albatta! Gap qonunchilikdagi “korrupsi-
yaga sharoit yaratuvchi normalar” haqida 
boryapti. Toʻgʻri, qonunchilik hujjatlari 
loyihalari Adliya vazirligida, endilikda te-

gishli Agentlikda ham korrupsiyaga qar-
shi ekspertizadan oʻtkazilmoqda. Lekin 

baribir xalq vakillari qonun loyihalarini 
muhokama qilish davomida korrupsiyaga 
sharoit yaratuvchi normalarni aniqladi. 
Masalan, bizning qoʻmitamiz nafaqat 
qoʻmita masʼul boʻlgan qonunlarda, balki 
boshqa qoʻmitalarning ham qonunlari-
dagi korrupsiyaga sharoit yaratuvchi nor-
malarni aniqlaydi hamda ularni chiqa-

rib tashlash yoki oʻzgartirishni tashabbus 
qiladi.

Bilamizki, normativ-huquqiy hujjatlar 
korrupsiyaga qarshi ekspertiza qilinadi. 
Lekin bu qachon boshlangan? Faqat 
2012-yildan. Ungacha qabul qilingan 
minglab qonun hujjatlari-chi? Ularning 
taqdiri nima boʻladi, ular qabul qilingan 
paytda korrupsiyaga qarshi eksper-
tizadan oʻtkazilmagan-ku? 

2021-yil 22-oktabrda Preziden-

timizning “Normativ-huquqiy hujjatlar 
va ularning loyihalarini korrupsiyaga 
qarshi ekspertizadan oʻtkazishni yana-

da takomillashtirish chora-tadbirlari 
toʻgʻrisida”gi qarori qabul qilindi. Hujjat bi-
lan amaldagi normativ-huquqiy hujjatlarni 
ham bosqichma-bosqich toʻliq korrupsi-
yaga qarshi ekspertizadan oʻtkazish bel-
gilanmoqda.

Qolaversa, bugungi kunda “Normativ-
huquqiy hujjatlarning va ular loyihalar-
ining korrupsiyaga qarshi ekspertizasi 
toʻgʻrisida”gi qonun qabul qilindi. Mana 
shu qonunga asosan ham amaldagi nor-
mativ-huquqiy hujjatlar korrupsiyaga qar-
shi ekspertizadan oʻtkazilishi belgilandi 
va buning uchun masʼullar qonunda qayd 
etildi. 

Albatta, Parlamentning ikkinchi faoli-
yat yoʻnalishi bu — Parlament nazorati. 
Yaʼni Parlament korrupsiyaga qarshi 
kurashish borasida mansabdor shaxs-

larning axborotini eshitib boradi. 
Parlament qoʻmitalari esa joylarda 

oʻrganishlar oʻtkazadi. Masalan,  oʻtgan 
davr mobaynida Qoʻmitamiz sogʻliqni 

saqlash, taʼlim, qurilish, bojxona, soliq 
va boshqa qator sohalarda bevosita 
joylarga chiqqan holda korrupsiyan-

ing oldini olishga oid qonunlar ijrosini 
oʻrgangan. Oʻrganish yakuni boʻyicha 
mansabdor shaxslar axboroti eshitilib, 
qoʻmitaning qarori bilan tegishli vazifa-

lar berilgan.
Natijasi boʻyicha korrupsiyaga sha-

roit yaratuvchi bir qator idoraviy huj-
jatlar bekor qilingan, vazirlik va idoralar 
tomonidan chora-tadbirlar dasturlari ish-

lab chiqilgan, aybdor shaxslarning jinoiy 
javobgarligi masalasini hal etish uchun 
huquqni muhofaza qiluvchi organlarga 
materiallar chiqarilgan va hokazo. 

Qolaversa, Korrupsiyaga qarshi 
kurashish agentligining Korrupsiyaga 
qarshi kurashish boʻyicha har yilgi milliy 
maʼruzasi Parlamentda koʻrib chiqiladi 
va uning asosida ham Parlament qarori 
qabul qilinib, tegishli masʼullar oldiga ma-

sala qoʻyiladi.
Davlatimiz rahbarining tashabbusi 

bilan deputatlar hududlarga chiqib, ja-

moatchilik vakillari, tadbirkorlar, sud-

lar, huquqni muhofaza qiluvchi organ-

lar, advokatlar bilan muloqot qilmoqda, 
ular orasida anonim ijtimoiy soʻrovlar 
oʻtkazilmoqda. Muloqot davomida 
hududda korrupsiyaning oldini olish, odil 
sudlovni taʼminlash borasida koʻtarilgan 
masalalar Xalq deputatlari mahalliy ken-

gashlari sessiyalarida koʻrib chiqilgan. 
Yana bir faoliyat yoʻnalishimiz turli 

kollegial organlar ishida ishtirok etishdir. 
Parlament aʼzolari nafaqat parlament 
ichida, balki undan tashqarida tuzilgan 
turli kollegial organlar faoliyatida ham ish 
olib boradi. 

Korrupsiyaga qarshi kurashish 
agentligi huzuridagi Jamoatchilik ken-

gashini tuzish boʻyicha maxsus komis-

siya, Jinoyat va Jinoyat-protsessual 
qonunchiligini takomillashtirish komis-

siyasi, Yangi Oʻzbekiston maʼmuriy is-

lohotlari dasturi loyihasini ishlab chiqish 
boʻyicha turli komissiyalar, Korrupsiyaga 
qarshi kurashish milliy kengashi va 
boshqa kollegial organlar tarkibida faoli-
yat yuritamiz. 

Bundan tashqari, ilmiy hamjamiyat 
vakillari bilan sohaga oid ilmiy-amaliy 
takliflarni ham doimiy muhokama qilib 
boramiz. Olimlar tomonidan taqdim etil-
gan takliflar asosida qoʻmitamiz tomoni-
dan turli qonun loyihalari takomillashtiril-
gan.

Bir soʻz bilan aytganda, korrupsiyaga 
qarshi kurashish faqat davlat organlari-
ning emas, balki jamoatchilikning ham 
faol ishtirok etishini talab qiladi.

Jahongir SHIRINOV, 
Oliy Majlis Qonunchilik palatasining 
Korrupsiyaga qarshi kurashish va sud-huquq 
masalalari qo‘mitasi raisi

Leanne Berney, 
“BMT-suv resurslari” texnik maslahat mexanizmi dasturi 
rahbari:

O‘ZBEKISTON TOMONIDAN 
ILGARI SURILGAN REZOLYUTSIYA
BMT Bosh Assambleyasida bir ovozdan qabul qilindi

Rezolyutsiyani ishlab chiqish va keli-
shish boʻyicha hukumatlararo muzo-
karalar joriy yil oktabr-noyabr oylarida 
BMTning Nyu-Yorkdagi qarorgohida 
boʻlib oʻtgan edi. Maslahatlashuvlarda 
dun yoning barcha qitʼalaridan, jumladan, 
AQSH, Rossiya, Xitoy, Yevropa Ittifoqi, 
Fransiya, Buyuk Britaniya, Germaniya, 
Kanada, Avstraliya, Saudiya Arabis-
toni, Misr, Argentina, Braziliya, Meksika 
kabi yuzdan ortiq davlat ekspertlari faol 

Rezolyutsiya qabul qilingandan soʻng BMT Axborot xizmati 
“BMT Bosh Assambleyasi Markaziy Osiyodagi ekologik 
muammolarga qarshi kurashish boʻyicha rezolyutsiyani qabul 
qildi” sarlavhali maqola eʼlon qildi.

ishtirok etdi. Ular, shuningdek, Rezo-
lyutsiyani oʻziga xos mazmun bilan 
toʻldirish va umumiy konsensusga erish-
ish uchun koʻplab takliflarni kiritdi.

Hujjatda Oʻzbekiston Prezidentining 
qator tashabbuslari, jumladan, “Marka-
ziy Osiyo uchun “yashil” kun tartibi” va 
uning mintaqa barqaror rivojlanishiga 
koʻmaklashishdagi roli alohida qayd etil-
gan. Rezolyutsiyada BMTga aʼzo dav-
latlar Oʻzbekistonning Xalqaro iqlim fo-

rumini 2024-yilda Samarqand shahrida 
oʻtkazish tashabbusini ham olqishladi.

Orol dengizining qurishi oqibatlarini 
yumshatish borasidagi saʼy-harakatlarga 
eʼtibor qaratilib, Oʻzbekiston Prezidenti 
tashabbusi bilan tashkil etilgan BMTning 
Orolboʻyi mintaqasi uchun Inson xavfsizli-
gi boʻyicha koʻp tomonlama sheriklik trast 
jamgʻarmasi faoliyatini kuchaytirish zaru-
rati alohida taʼkidlangan. Shu bois, xalqa-
ro hamjamiyatga ushbu jamgʻarmani 
faol qoʻllab-quvvatlashni davom ettirish 
boʻyicha murojaat yoʻllangan.

Hujjatda choʻllanish va yerlarning deg-
radatsiyasiga qarshi kurashda innovatsion 
usullar va yangi texnologiyalarni joriy qilish 
muhimligi qayd etilgan. Joriy yil 13-17-no-
yabr kunlari Samarqandda BMTning 

Choʻllanishga qarshi kurash toʻgʻrisidagi 
konvensiyasi ijrosini koʻrib chiqish 
qoʻmitasining 21-sessiyasi hamda Qum va 
chang boʻronlariga qarshi kurash boʻyicha 
yuqori darajadagi yigʻilishi Markaziy Osiyo-
da ilk bor muvaffaqiyatli oʻtkazilgani mam-
nuniyat bilan qarshi olindi.

Rezolyutsiyada Markaziy Osiyoda 
iqlim va ekologik tahdidlarga qarshi 
kurashish maqsadida barqaror qishloq 
xoʻjaligi, bogʻdorchilik, suv resurslaridan 
oqilona foydalanish, energiya samara-
dorligi, chiqindilarni qayta ishlash, barqa-
ror turizmni rivojlantirish, “aqlli” shaharlar 
va barqaror transportni yaratish boʻyicha 
aniq vazifalar belgilangan.

Bosh Assambleya, shuningdek, BMT 
tizimi, xalqaro va moliyaviy institutlar, 

— Biz BMT Bosh Assambleyasi to-
monidan “Markaziy Osiyo global iqlim 
tahdidlari qarshisida: barqaror rivojla-
nish va farovonlik yoʻlida mintaqaviy 
birdamlikni mustahkamlash” rezolyutsi-
yasi qabul qilinganini olqishlaymiz. Ush-
bu muhim rezolyutsiyada belgilangan 
suv resurslaridan oqilona foydalanish, 
kambagʻallikni qisqartirish, ekotizimlarni 
saqlash va oziq-ovqat xavfsizligini mus-
tahkamlash kabi asosiy ustuvor vazifalar 
“BMT — suv resurslari” dasturi maqsad-
lariga toʻla mos keladi.

Natalya Alonso Kano, 
BMTning Tabiiy ofatlar xavfini kamaytirish bo‘yicha 
Yevropa va Markaziy Osiyo mintaqaviy boshqarmasi rahbari:

Oʻzbekiston Prezidenti Shavkat 
Mirziyoyev Bosh Assambleya ning 
78-sessiyasidagi maʼruzasida suv 
resurslari muammolariga alohida 
eʼtibor qaratganiga guvohman. 
Oʻzbekiston rahbari oʻz maʼruzasida 
olti marta suv muammosini tilga oldi. 
“BMT — suv resurslari” davlatingiz 
rahbarining xalqaro tashabbusla-
rini amalga oshirishda Oʻzbekiston 
bilan hamkorlikni yanada chuqur-
lashtirishga qatʼiy intilishini bildira-
man.

muhim rol oʻynaydi. 2021-yili Tosh-
kentda Markaziy Osiyo mamlakat-
lari favqulodda vaziyatlar vazirlarin-
ing yigʻilishi boʻlib oʻtdi. Unda ilk bor 
Markaziy Osiyoda tabiiy ofatlar xav-
fini kamaytirish boʻyicha Mintaqaviy 
strategiya qabul qilindi. Oʻzbekiston 
mintaqaviy forumlardan tashqari, tabi-
iy ofatlarni kamaytirish boʻyicha global 
saʼy-harakatlarga ham oʻz hissasini 
qoʻshib kelmoqda.

Biz 2024-yilda Samarqandda Xalqa-
ro iqlim forumini muvaffaqiyatli oʻtkazishi 
orqali Oʻzbekiston ushbu yoʻnalishdagi 
faol harakatlarini davom ettirishiga 
 ishonch bildiramiz. 

Korrupsiyaga qarshi kurashishda nodavlat notijorat 
tashkilotlarining roli unchalik sezilmayapti. Ular, 
asosan, treninglar, targʻibot ishlarida ishtirok etish bilan 
cheklanmoqda. Professional tahlillar asosida korrupsion 
sxemalarni fosh etishga qodir boʻlgan, korrupsiyaning 
oldini olishga qaratilgan takliflarni koʻtarib chiqa oladigan, 
normativ-huquqiy hujjatlar va ularning loyihasini jamoatchilik 
ekspertizasidan oʻtkazgan holda, ulardagi korrupsion omillarni 
bartaraf etish borasida tavsiyalarni ishlab chiqa oladigan 
nodavlat notijorat tashkilotlari koʻzga tashlanmayapti. 

Eng katta yutuqlarimizdan biri bu, albatta, davlat xizmatlarini 
koʻrsatishda davlat xizmatchilari bilan subyektiv kontaktni 
minimallashtirish choralaridir. Xususan, davlat xizmatlari 
“yagona darcha” tamoyili asosida jarayonga axborot-
kommunikatsiya texnologiyalarini joriy etish orqali amalga 
oshirilmoqda, huquqbuzarliklar elektron raqamli vositalar 
orqali qayd etilmoqda. Natijada davlat xizmatlarini koʻrsatishda 
ortiqcha tartib-taomillar qisqartirildi. Masalan, aholidan 73 
turdagi hujjat va maʼlumotlarni talab qilish bekor qilindi. 

xususiy sektor, investor va donorlarga 
Markaziy Osiyodagi ekologik muammo-
larni hal qilish uchun resurslarni safar-
bar etish, salohiyatni oshirish va yordam 
koʻrsatishni davom ettirishni tavsiya qiladi.

Rezolyutsiyada Qozogʻiston, 
Qirgʻiziston, Tojikiston va Turkmaniston-
ning atrof-muhitni muhofaza qilish soha-
sidagi tashabbuslari ham bayon etilgan.

Hujjat barcha Markaziy Osiyo davlat-
lari nomidan taqdim etildi.

Rezolyutsiya hammualliflari qatoriga 
Germaniya, Shveysariya, Turkiya, Xitoy, 
Singapur, Vengriya, Vyetnam, Ozarbay-
jon, Armaniston, Malayziya, Indoneziya, 
Misr, Iordaniya, Paragvay (BMTning bar-
cha mintaqaviy guruhlari vakillarini qam-
rab olgan) kabi davlatlar ham kiritildi.

Rezolyutsiya qabul qilingandan soʻng 
BMT Axborot xizmati “BMT Bosh As-
sambleyasi Markaziy Osiyodagi ekologik 
muammolarga qarshi kurashish boʻyicha 
rezolyutsiyani qabul qildi” sarlavhali 
maqola eʼlon qildi.

Unda qayd etilishicha, iqlim oʻzgarishi 
zamonamizning eng murakkab 

muammolaridan biri boʻlib, barcha mam-
lakatlarning barqaror rivojlanishi uchun 
jiddiy qiyinchiliklar tugʻdirmoqda.

Maqola mualliflarining yozishicha, 
sentyabr oyida BMTda nutq soʻzlagan 
Oʻzbekiston Prezidenti Shavkat 
 Mirziyoyev keyingi 30-yilda mintaqa-
mizda havo harorati bir yarim gradusga 
koʻtarilganini taʼkidlagan. Bu — dunyo-
dagi oʻrtacha isishdan ikki karra koʻp. 
Oqibatda muzliklar umumiy maydonining 
qariyb uchdan bir qismi yoʻqolib ketdi. 
“Ushbu tendensiya saqlanib qolsa, yaqin 
yigirma yilda mintaqamizdagi ikki yirik 
daryo — Amudaryo va Sirdaryo oqimi 15 
foizga qisqarishi mumkin. Jon boshiga 
suv bilan taʼminlanish darajasi 25 foizga, 
qishloq xoʻjaligi ekinlari hosildorligi esa 
40 foizga kamayishi kutilmoqda”, deya 
Oʻzbekiston Prezidenti nutqidan iqtibos 
keltirgan BMT axborot xizmati. 

BMT ixtisoslashtirilgan idoralari va-
killari rezolyutsiya boʻyicha Oʻzbekiston 
tashabbusini yuqori baholadi.

“Dunyo” AA
Nyu-York

YANGI O‘ZBEKISTON



Kuni kecha Oliy Majlis Senati to-

monidan maʼqullangan “2024-yil uchun 
Oʻzbekiston Respublikasining davlat 
budjeti toʻgʻrisida”gi qonunda trillionlar-
dan yuqori sonlar ham joy olgan. Xusu-

san, yalpi ichki mahsulotning umumiy 
hajmi kelasi yilda 1 kvadrillion 301 trillion 
soʻmni tashkil qilishi prognoz qilinmoqda. 

Shunday ekan, savol tugʻiladi: 
bunchalik katta miqdordagi mablagʻlar 
qaysi sohalarga yoʻnaltiriladi va ularning 
har bir soʻmi uchun kimlar masʼul boʻladi? 

Prezidentimiz raisligida 20-oktabr 
kuni 2024-yil uchun davlat budjetining 
asosiy yoʻnalishlari hamda tarmoq va 
hududlarda amalga oshiriladigan vazi-
falar muhokamasi yuzasidan oʻtkazilgan 
vi deoselektor yigʻilishida har bir soʻmni 
juda tejamkorlik, aql bilan ishlatish 
zarurligi alohida taʼkidlandi. 

“Endi davlat budjetining har bir satriga 
aniq masʼullar biriktiriladi. Agar viloyat, 
tuman va shahar hokimi dunyoqarashi-
ni oʻzgartirib, mahalliy korxonalarning 
ishini rivojlantirib, mahalliy budjetga 
qoʻshimcha tushumni koʻpaytirmas ekan, 
iqtisodiyot barqaror boʻlmaydi”, dedi dav-

latimiz rahbari.
Shu bilan birga, budjet intizomini 

kuchaytirish boʻyicha qonunchilikka tak-

liflar kiritish zarurligi bildirildi. Bu borada 
budjet mablagʻlari hisobidan toʻgʻridan-
toʻgʻri shartnomalar tuzishga yoʻl 
qoʻymaslik, ochiq-oshkora tanlov va ten-

derlar oʻtkazish amaliyotini kengaytirish 
qatʼiy koʻrsatib oʻtildi.

Oliy Majlis Qonunchilik palatasida maz-

kur qonun loyihasi muhokamasi chogʻida 
ushbu hujjat yangi tahrirdagi Konstitutsi-
ya, “Oʻzbekiston — 2030”  strategiyasi 
talablaridan kelib chiqib, shuningdek, “ij-
timoiy davlat” tamoyillarini hisobga olgan 
holda ishlab chiqilgani, unda Preziden-

timiz tomonidan belgilab berilgan vazi-
falar inobatga olingani eʼtirof etildi. Yaʼni 
budjet barqarorligini taʼminlash, uning 
daromadlarini koʻpaytirish, xarajatlarni 
maqbullashtirish, mavjud zaxira va im-

koniyatlardan samarali foydalanish, bu 
boradagi intizomni kuchaytirish hamda 
ijtimoiy sohalarni rivojlantirish masalalari 
bosh moliyaviy hujjatni shakllantirishda 
asosiy mezon boʻlishiga eʼtibor berilgan.

Iqtisodiyot va moliya vazirligi tomoni-
dan ishlab chiqilgan Budjetnomaga mu-

vofiq, 2024-yilda mamlakatimizda yalpi 
ichki mahsulotning oʻsishi 5,6-5,8 foiz, 
2025-2026-yillarda esa mos ravishda 6,2 
va 6,4 foiz boʻlishi, oʻsish surʼatlari sano-

atda 6 foiz, xizmat koʻrsatish sohasida 
6,1 foiz, qishloq xoʻjaligida 4 foiz boʻlishi 
prognoz qilingan. Bu koʻrsatkichlarga har 
bir sohada boshlangan tarkibiy islohot-
larni sifatli davom ettirish orqali erishilishi 
kutilmoqda. Inflyatsiya 2024-yilda 8-10 
foiz, 2025-yilda 7,5-8,5 foiz, 2026-yilda 
5,7 foiz boʻlishi nazarda tutilgan.

Asosiy soliq stavkalari oʻrta muddatli 
istiqbolda oʻzgarishsiz qoladi. Shu sa-
babli daromadlarni oshirish uchun bud-

jet daromadlari bazasini kengaytirish, 
berilgan soliq va bojxona imtiyozlarini 
ularning samaradorligi va natijadorligidan 
kelib chiqqan holda qayta koʻrib chiqish 

Oliy Majlis Qonunchilik 
palatasida mazkur qonun 

loyihasi muhokamasi chogʻida 
ushbu hujjat yangi tahrirdagi 

Konstitutsiya, “Oʻzbekiston — 
2030”  strategiyasi talablaridan 
kelib chiqib, shuningdek, 

“ijtimoiy davlat” tamoyillarini 
hisobga olgan holda ishlab 

chiqilgani, unda Prezidentimiz 

tomonidan belgilab berilgan 

vazifalar inobatga olingani eʼtirof 
etildi. Yaʼni budjet barqarorligini 
taʼminlash, uning daromadlarini 
koʻpaytirish, xarajatlarni maqbullashtirish, mavjud zaxira va 
imkoniyatlardan samarali foydalanish, bu boradagi intizomni 

kuchaytirish hamda ijtimoiy sohalarni rivojlantirish masalalari bosh 

moliyaviy hujjatni shakllantirishda asosiy mezon boʻlishiga eʼtibor 
berilgan.

Abdurauf QORJOVOV,
iqtisodiy sharhlovchi

va bosqichma-bosqich bekor qilish ino-

batga olingan.
Hujjatda “Oʻzbekiston — 2030” strate-

giyasi va barqaror rivojlanish milliy 
maqsadlarida nazarda tutilgan ustuvor 
yoʻnalish va vazifalarga erishish eʼtiborga 
olingan. Xususan, 2030-yilga qadar iqti-
sodiyot hajmini 2 barobar oshirish va da-

romadi oʻrtachadan yuqori boʻlgan dav-

latlar qatoriga kirish uchun YAIM hajmini 
160 milliard dollarga yoki aholi jon boshi-
ga 4 ming dollarga yetkazish nazarda 
tutilgan.

“2024-yil uchun Oʻzbekiston Respub-

likasining davlat budjeti toʻgʻrisida”gi 
qonunda  kelgusi yilda konsolidatsi-
yalashgan budjet daromadlari 375 trillion 
soʻm, xarajatlari esa 427,6 trillion soʻm 
miqdorida rejalashtirilgan holda, konsoli-
datsiyalashgan budjet 52,6 trillion soʻm 
yoki YIMga nisbatan 4 foiz miqdoridagi 
taqchillik bilan shakllantirildi.

Davlat budjeti daromadlari 270,6 tril-
lion soʻm, xarajatlari esa davlat maqsadli 
jamgʻarmalariga transfertlarni inobatga 
olgan holda, 312,9 trillion soʻmni tashkil 
etdi. Davlat maqsadli jamgʻarmalari daro-

madlari va xarajatlari (budjetlararo trans-

fertlar hisobga olinmagan holda) tegishli-
cha 55,2 trillion soʻm va 85,8 trillion soʻm 
miqdorida rejalashtirilmoqda.

Keyingi yilda ham budjet xarajatlari-
ning ijtimoiy yoʻnaltirilganligi saqlab qo-

linib, taʼlim, sogʻliqni saqlash, ijtimoiy 
himoya,  fan, madaniyat va sportni 
rivojlantirish, muhtoj aholini uy-joy bilan 
taʼminlash hamda boshqa ijtimoiy tadbir-
lar uchun jami davlat budjeti xarajatlari-
ning qariyb 50 foizi yoki 151,5 trillion 
soʻm mablagʻ yoʻnaltiriladi.

Budjet qonunida davr uchun mak-

roiqtisodiy koʻrsatkichlar, Oʻzbekiston 
Respublikasi konsolidatsiyalashgan 
budjeti daromadlari va xarajatlari hamda 
uning taqchilligi prognozlari, taqchillikni 
moliyalashtirish manbalari toʻgʻrisidagi 
maʼlumotlar, soliq-budjet siyosatining 
asosiy yoʻnalishlari, makro-fiskal tavak-

kalchiliklar va davlat qarzi qamrab olin-

gan.

BUDJET 
TAQCHILLIGINI 

KAMAYTIRISH CHORALARI
Maʼlumki, 2023-yilgi davlat konsoli-

datsiyalashgan budjeti (davlat budjeti + 
davlat maqsadli jamgʻarmalari budjetlari, 
budjetdan tashqari jamgʻarmalar ham-

da Tiklanish va taraqqiyot jamgʻarmasi 
mablagʻlari) 32,5 trillion soʻm, YIMga 
nisbatan 3 foiz miqdorida prognoz qi-
lingan edi. Yil davomida davlat budjetini 
qoʻllab-quvvatlash, jumladan, taqchillikni 
moliyalashtirish uchun olinadigan qarzlar 
miqdori 2 milliard dollardan oshmasligi 
belgilangan edi.

Davlatimiz rahbarining 2023-yil 
11-sentabrdagi “Oʻzbekiston — 2030” 
strategiyasini 2023-yilda sifatli va oʻz 
vaqtida amalga oshirish chora-tadbir-
lari toʻgʻrisida”gi qarorida esa budjet 

taqchilligining YIMga nisbatining 5 foiz-

dan yuqori boʻlmasligini taʼminlash vazi-
fasi qoʻyildi.

Shu yil 4-avgust kuni Bosh vazir 
oʻrinbosari — iqtisodiyot va moliya vaziri 
Jamshid Qoʻchqorov Oliy Majlis Qonun-

chilik palatasidagi  chiqishida 2023-yil-
ning dastlabki olti oyida davlat budjeti 
daromadlari 100 trillion soʻmni tashkil 
etgani (76 trillion soʻmi Soliq qoʻmitasi, 
24 trillion soʻmi Bojxona qoʻmitasi to-

monidan taʼminlandi), bu oʻtgan yilning 
shu davridagi koʻrsatkichdan (92,6 trillion 
soʻm) 8 foizga koʻp ekanini aytdi. Budjet 
xarajatlari esa 129 trillion soʻmdan osh-

gan, bu oʻtgan yilgi koʻrsatkichdan (103 
trillion soʻm) 25,3 foiz koʻp. Shundan 65 
trillion soʻmi ijtimoiy sohaga yoʻnaltirilgan.

Demak, YAIM ushbu davrda 469,9 tril-
lion soʻmni tashkil etgani hisobga olinsa, 
davlat budjeti taqchilligi (bunda konsoli-
datsiyalashgan budjet nazarda tutilma-
yapti) 6,18 foizga yetgan.

Iqtisodiyot va moliya vazirligi Davlat 
budjeti departamenti direktori Sherzod 
Muhammedov joriy yil uchinchi choragi 
yakunlari haqida soʻz yuritar ekan, “Dast-
labki hisob-kitoblarga koʻra, 9 oylikda 
davlat budjeti taqchilligi yalpi ichki mah-

sulotga nisbatan 5,8-6 foizni tashkil qil-
gan. Bunga asosiy sabab hududlardagi 
fuqarolarni qiynayotgan muammolarni 
hal qilish uchun yil davomida qoʻshimcha 
mablagʻlar ajratildi, kam taʼminlangan 
oila larga nafaqa toʻlovlarini toʻlash 
boʻyicha qoʻshimcha pul berildi, ish haqi 
va pensiyalar miqdori budjet qonunida 

belgilangan muddatlardan avvalroq 
 oshirildi. Lekin bu yil yakunida taqchillik 
6 foiz boʻlishini anglatmaydi. Uni kamay-

tirish boʻyicha choralar koʻrilmoqda”, de-

gan edi. 
Iqtisodiyot va moliya vaziri oʻrinbosari 

Ahadbek Haydarov esa “Odatda yillik 
budjet taqchilligi koʻriladi. Davlat bud-

jetining xarajatlari va daromadlari mav-

sumiy xarakterga ega. Ayrim davrlarda 
xarajatlar daromadlarga nisbatan yuqori 
boʻladi. Chorakliklar yakuni boʻyicha de-

fitsitning oshib ketgani yil yakunida ham 
shunaqa raqam boʻlishini anglatmaydi. 
Bizning hisob-kitoblarimizga koʻra, davlat 
budjeti taqchilligi yil yakunida 5,5 foizdan 
oshmaydi. Bu boʻyicha hamma choralar-
ni koʻramiz”, degandi.

Bugun gʻalvir suvdan koʻtarilyapti. Xu-

susan, Iqtisodiyot va moliya vazirligi to-

monidan ishlab chiqilgan Budjetnomada 
mamlakatimizni oʻrta muddatda iqtisodiy 
rivojlantirish ssenariylari, makroiqtisodiy 
koʻrsatkichlarning 2023-yil uchun kuti-
layotgan ijrosi va 2024-2026-yillar  uchun 
prognozlari asosida davlat budjeti qan-

day bajarilayotgani kutilmalari tahlil qilin-

gan.
Unga muvofiq, budjet daromadlari 

2023-yilda kutilayotgan ijrosi tasdiqlan-

gan prognozga nisbatan 993 milliard 
soʻmga koʻp bajarilishi kutilmoqda. 
2023-yilgi konsolidatsiyalashgan budjet 
koʻrsatkichlari, jumladan, davlat budjeti 
xarajatlari qayta koʻrib chiqilib, xarajatlar 
yil oxirigacha 9,5 foizga oshishi, konsoli-
datsiyalashgan budjet taqchilligi YIMga 

nisbatan 5,5 foiz atrofida boʻlishi prognoz 
qilinmoqda.

Yuqorida aytib oʻtganimizdek, kelasi yili 
konsolidatsiyalashgan budjet daromad-

lari prognozi 375 trillion soʻm, xarajatlari 
prognozi 427,6 trillion soʻm miqdorida, 
konsolidatsiyalashgan budjet — umumiy 
fiskal balansi YIMga nisbatan 4 foiz miq-

dorida taqchillik bilan rejalashtirilmoqda. 
Konsolidatsiyalashgan budjet taqchilligi-
ning ushbu miqdorda belgilanishi jahon 
iqtisodiyotidagi noaniqliklar va geosiyosiy 
vaziyatning mamlakatimiz iqtisodiyotiga 
taʼsirini yumshatish, ijtimoiy himoyaga 
muhtoj aholini davlat tomonidan qoʻllab-
quvvatlashni yanada kuchaytirish, aholi 
toʻlov qobiliyati tushib ketishining oldini 
olish tadbirlariga qoʻshimcha mablagʻlar 
ajratilishi, tadbirkorlarga qoʻshimcha imti-
yoz va preferensiyalar berilishi natijasida 
budjet yoʻqotishlarining kelib chiqishi bi-
lan izohlangan.

Budjetnomada budjet taqchilligini 
qoplash uchun mablagʻ manbalari ham 
aniq koʻrsatilgan. Xususan, 2024-yilda 
budjet taqchilligining yuqori chegarasi 4 
foiz etib belgilanishi sababli investitsiya 
loyihalarini moliyalashtirishdagi tashqi 
qarz miqdori saqlab qolinib, taqchillikni 
qoplash uchun jalb qilinadigan qismini 
oshirgan holda, tashqi qarzning chek-

langan hajmini 5 milliard dollar miqdori-
da, shundan 2,5 milliard dollari davlat 
budjetini qoʻllab-quvvatlash, jumladan, 
budjet taqchilligini, qolgan qismi inves-

titsiya loyihalarini moliyalashtirishga 
yoʻnaltirilishi belgilanmoqda. 

Shu bilan birga, davlat qarzi port-
felini diversifikatsiya qilish hamda val-
yuta xatarlarini kamaytirish maqsadida 
2024-yilda Oʻzbekiston Respublikasi 
nomidan chiqariladigan davlat qimmatli 
qogʻozlarining cheklangan sof hajmi 25 
trillion soʻm (2023-yilda 17 trillion soʻm) 
miqdorida belgilangan.

Uzoq muddatli davrda makroiqtisodiy 
va budjet barqarorligiga erishish uchun 
taqchillikning oʻrta muddatli davrida 3 
foizdan oshmasligini taʼminlash, buning 
uchun budjet mablagʻlarini maqbullashti-
rish, daromadlar bazasini kengaytirish, 
samarasiz soliq imtiyozlari va prefe-
rensiyalarini bekor qilish orqali taqchillik 
miqdorini bosqichma-bosqich pasaytirib 
borish zarur boʻladi.

2024-yilgi Davlat budjeti va davlat 
maqsadli jamgʻarmalari taqchilligi 40,8 
trillion soʻm yoki YIMga nisbatan 3,1 
foizni tashkil etishi, 2025-yilda 1,8 foiz, 
2026-yilda 2,2 foizgacha pasayishi prog-

noz qilingan.

NATIJAGA 
YOʻNALTIRILGAN 
BUDJET QANDAY 

MAQSADLARNI KOʻZDA 
TUTADI?

“Oʻzbekiston — 2030” strategiyasi-
ning 46-maqsadida “Fiskal barqaror-
likni taʼminlash va davlat majburiyatla-

rini samarali boshqarish” belgilangan. 

Ushbu maqsadga erishish uchun 5 ta 
samaradorlik koʻrsatkichidan biri sifa-

tida 2030-yilgacha natijaga yoʻnaltirilgan 
budjetlashtirish amaliyotiga toʻliq oʻtish 
koʻzda tutilgan. Shuningdek, Oʻzbekiston 
Respublikasi davlat moliyasini boshqa-
rish tizimini takomillashtirish strategi-
yasining asosiy maqsadlaridan biri  bu 
— oʻrta muddatli budjet asoslarini ishlab 
chiqish hamda yillik budjetni shakllanti-
rishning yangi natijaga yoʻnaltirilgan tizi-
mini joriy etish hisoblanib, u orqali har bir 
davlatning milliy strategiyasida (5-10-yil-
lik) belgilangan ustuvor maqsadlarga 
erishish uchun davlat budjetidan sarfla-

nadigan mablagʻlarning uzviy bogʻliqligi 
taʼminlanadi. 

Shu bois, mazkur  tizimga oʻtishning 
dastlabki bosqichida soʻnggi uch yilda 
Taraqqiyot strategiyasi hamda milliy 
barqaror rivojlanish maqsadlarida belgi-
langan vazifalardan kelib chiqib, vazirlik 
va idoralar budjet xarajatlarining maqsad-

li indikatorlari belgilanadi. Bunda davlat 
budjetidan ajratilgan mablagʻlar usti-
dan parlament va jamoatchilik nazorati 
oʻrnatish alohida oʻrin tutadi. Vazirlik va 
idoralar budjet xarajatlarining maqsadli 
indikatorlari ijrosi toʻgʻrisidagi hisobotlari 
Oliy Majlis palatalarida muhokama qilish 
uchun kiritib boriladi.

— Oʻzbekiston Respublikasi Budjet 
kodeksining qabul qilinishi bilan bud-

jet tizimi tamoyillari takomillashtirili-
shi va 2020-yil 1-yanvardan natijaga 
yoʻnaltirilgan budjet amaliyotiga oʻtish 
boshlangan, — deydi iqtisodchi Komil-
jon Ernazarov. — Unga koʻra, sogʻliqni 
saqlash, xalq taʼlimi, avtomobil yoʻllari 
va suv xoʻjaligi sohalarida natijaga 
yoʻnaltirilgan budjetlashtirish amaliyotini 
bosqichma-bosqich tatbiq etish nazarda 
tutildi. Shu tariqa mamlakatimizda ham 
bu boradagi dastlabki qadamlar qoʻyilishi 
boshlandi. 

Natijaga yoʻnaltirilgan budjetlashti-
rishni joriy etishdagi bosh tamoyil “budjet 
xarajatlarini boshqarish”dan “natijalarni 
boshqarish”ga oʻtishni oʻzida ifoda eta-

di. Bu jarayondagi asosiy mezon mud-

datlilik hisoblanadi. Sababi, mamlakatni 
rivojlantirish strategik maqsadlari uzoq 
muddatli xususiyat kasb etishi bois, bud-

jet xarajatlarini rejalashtirishda mazkur 
tamoyilni inobatga olish zarur. Oʻz navba-

tida, mazkur jihat oʻrta va uzoq muddatli 
budjetlashtirish shaklining vujudga ke-
lishiga xizmat qiladi. Shu bois, 2019-yil-
dan boshlab Oʻzbekistonda budjetnoma 
3-yilga moʻljallab rejalashtirilish amaliyoti 
joriy etildi. Xususan, Prezidentimizning 
2018-yil 26-dekabrdagi “Oʻzbekiston 
Respublikasining 2019-yilgi asosiy 
makroiqtisodiy koʻrsatkichlari prognozi 
va davlat budjeti parametrlari hamda 
2020-2021-yillarga budjet moʻljallari 
toʻgʻrisida”gi qarori bilan ilk marta oʻrta 
muddatli budjet qabul qilindi.

Iqtisodiyot va moliya vazirligi tomoni-
dan ishlab chiqilgan va 2024-2026-yil-
larga moʻljallangan  Budjetnomada qayd 
etilishicha, 2022-yilda  UNICEFning 

Oʻzbekistondagi va-

kolatxonasi bilan ham-

korlikda dasturiy bud-

jetlashtirish tizimi boʻyicha 
soʻnggi yillarda amalga oshiril-
gan islohotlar tahlil qilindi va kelgusi re-

jalarni ishlab chiqish maqsadida xalqaro 
ekspertlar jalb etildi. Ular tomonidan 
amalga oshirilgan baholash natijasiga 
muvofiq, mavjud muammolarning yechi-
mi boʻyicha asosiy tavsiyalar tayyorlandi.

Ana shu jihatlar inobatga olingan 
holda, 2024-2026-yillarda dasturiy 
 budjetlashtirish (natijaga yoʻnaltirilgan 
budjetlashtirish) tizimi boʻyicha amalga 
oshi riladigan istiqbolli rejalar ishlab chi-
qildi. Jumladan, unda Vazirlar Mahkamasi-
ning “Dasturiy budjetlashtirish tizimini joriy 
etishda budjet mablagʻlari taqsimlovchi-
larning budjet dasturlarini ishlab chiqish, 
monitoringini yuritish va ularning samara-

dorligini baholash tartibi toʻgʻrisidagi nizom-

ni tasdiqlash haqida”gi qarorini qabul qilish 
moʻljallangan. Ayni kezda nizom loyihasi 
Vazirlar Mahkamasiga kiritilgan.

Shuningdek, rejada sinov tariqasida 
2025-2026-yillarda Sogʻliqni saqlash va 
Qishloq xoʻjaligi vazirliklarining budjet 
xarajatlarini dasturlar kesimida ishlab 
chiqish hamda amaliyotga joriy etish, 
vazirlik va idoralarning masʼul muta-
xassislari uchun muntazam ravishda 
budjet dasturlarini ishlab chiqish, ijrosini 
monitoring qilish boʻyicha oʻquv kurs-

larini tashkil qilish hamda ularni oʻqitib 
borish, Jahon bankining Institutsional 
salohiyatni oshirish loyihasi doirasida 
tizimni takomillashtirishga qaratilgan 
xalqaro maslahatchilarni jalb etishga 
doir texnik vazifani qayta koʻrib chiqish, 
2025-2030-yillarga moʻljallangan nati-
jaga yoʻnaltirilgan budjetlashtirishni 
joriy etish amaliy chora-tadbirlarini 
ishlab chiqish, birinchi darajali bud-

jet mablagʻlari taqsimlovchilarning 
2024-2026-yillar uchun ulardan foy-

dalanish bilan bogʻliq maqsadli indika-

torlarini tasdiqlash, sinov natijalaridan 
kelib chiqib, Oʻzbekiston Respublikasi 
Budjet kodeksiga vazirlik va idoralar-
ning rivojlanish rejasi, budjet dasturi 
tushunchalariga oʻzgartirish kiritish 
boʻyicha takliflar tayyorlash singari 
yoʻnalishlar ham oʻz ifodasini topgan.

Muxtasar aytganda, davlat bud-

jeti muhim huquqiy, siyosiy va 
moliyaviy hujjat boʻlib, unda mam-

lakatimiz taraqqiyotining barcha ustu-

vor yoʻnalishlari jamlangan. “2024-yil 
 uchun Oʻzbekiston Respublikasining 
davlat budjeti toʻgʻrisida”gi qonun ham 
aholi farovonligini yanada yuksaltirish, 
ularning turmush tarzini yaxshilash 
uchun xizmat qiladi. Koʻplab muhim 
jarayonlar, jumladan, hududlarning 
iqtisodiy masʼuliyati va mustaqilligini 
oshirish, tadbirkorlikni rivojlantirish, 
ishbilarmonlik muhitini yaxshilash, 
jamoatchilik va davlat institutlari 
oʻrtasida samarali, koʻp qirrali hamkor-
likni yanada faollashtirish uchun asos 
boʻladi.

BUDJETning
HAR BIR SO‘MIGA

32023-yil 21-dekabr, 265-son

Boshlanishi 1-betda

Davlat budjeti muhim huquqiy, siyosiy va 
moliyaviy hujjat boʻlib, unda mamlakatimiz 
taraqqiyotining barcha ustuvor yoʻnalishlari 
jamlangan. “2024-yil uchun Oʻzbekiston 
Respublikasining davlat budjeti toʻgʻrisida”gi 
qonun ham aholi farovonligini yanada 
yuksaltirish, ularning turmush tarzini yaxshilash 
uchun xizmat qiladi. Koʻplab muhim jarayonlar, 
jumladan, hududlarning iqtisodiy masʼuliyati 
va mustaqilligini oshirish, tadbirkorlikni 
rivojlantirish, ishbilarmonlik muhitini yaxshilash, 
jamoatchilik va davlat institutlari oʻrtasida 
samarali, koʻp qirrali hamkorlikni yanada 
faollashtirish uchun asos boʻladi.

MAS’UL BOR

Tahlil va taqqos

2024-YILGI DAVLAT BUDJETI VA DAVLAT 
MAQSADLI JAMGʻARMALARI TAQCHILLIGI  
40,8 TRILLION SOʻM YOKI YIMGA NISBATAN  
3,1 FOIZNI TASHKIL ETISHI, 2025-YILDA 1,8 FOIZ, 
2026-YILDA 2,2 FOIZGACHA PASAYISHI 
PROGNOZ QILINGAN.

YANGI O‘ZBEKISTON



IMKONIYAT VA
SALOHIYAT KENGAYDI

4 2023-yil 21-dekabr, 265-son

ENERGIYA TAʼMINOTI BARQARORLIGIDA 
QANCHALIK AHAMIYATLI?

— Uyimizga yaqin hududda  sanoat 
korxonasi tashkil etilgani biz, yoshlar 
 uchun katta imkoniyat, — deydi  Akram-

jon Akbarov. — Avvallari joʻyali ish topol-
may, oʻzga yurtlarga borishga majbur 
boʻlganmiz. Endi bunga hojat qolmadi. 
Ish hajmi, shart-sharoitlar juda yaxshi. 

Sanoat va xalq xoʻjaligi tarmoqlari 
uchun muhim boʻlgan turli kabellarga ta-

lab ichki va tashqi bozorda yuqori. Shu 
vaqtga qadar uning asosiy qismi import 
qilingan. Yangi loyiha bu borada ortiqcha 
ovoragarchilik, sarsongarchiliklarning 
oldini olish, valyuta mablagʻlarini tejash 
imkonini bermoqda.

— Ilgarilari bir qarich yer olib, ishlab 
chiqarishni yoʻlga qoʻyish juda mushkul 
edi, — deydi  tadbirkor Sultonali Tohirov. 
— Keyingi yillarda hammasi oʻzgardi. 
Tadbirkorlikni qoʻllab-quvvatlashga qara-

tilgan imtiyoz va imkoniyatlar yangi gʻoya 
va maqsadlarga undamoqda. Endi misni 
qayta ishlash loyihasi ustida ishlayapmiz. 
Bu orqali ham yuzlab kishi ishli boʻladi.

Kichik sanoat zonalarida ish bosh-

lagan, investitsiya jalb qilgan tadbirkorlik 
subyektlari yer va mulk soligʻidan ozod 
qilingan. Bundan tashqari, yoʻl, gaz, suv, 
elektr energiyasi infratuzilmasi yaxshilan-

gani mahsulot hajmi va sifatini oshirish, 
tannarxini arzonlashtirishga xizmat qil-
moqda.

Toshloq tumanidagi “Kelajak” kichik 
sanoat zonasi Qirguli qir-adirlariga tuta-
shib ketgan. Asrlar davomida  eʼtibordan 
chetda qolgan, tosh-shagʻaldan iborat 
kengliklarda bugun hayot qaynamoqda. 

“Zamin Aziya Farm” MCHJ investitsi-
ya loyihasi tibbiyot tarmoqlari uchun ke-
rakli infuzion eritmalar ishlab chiqarishni 
koʻzda tutadi. 

— Umumiy qiymati 43,6 milliard 
soʻmlik loyiha doirasida  yiliga 8 mil-
lion flakon infuzion  eritma ishlab chiqa-

Yangi ish boshlagan stansiya faoliyati 
bilan ommaviy axborot vositalari vakillari-
ni tanishtirish maqsadida press-tur tash-

kil etildi.
Qarshi shahridan bir oz yursangiz, 

Gʻuzor tumani hududi boshlanadi. Bu tu-

manda tabiiy boyliklar, ayniqsa, neft kon-

lari koʻp. Shuningdek, “Shoʻrtangazkimyo” 
majmuasi, “Uzbekistan-GTL” kabi yirik 
kor xonalar shu hududda joylashgan. 
Aynan shu ikki zavodga yaqin manzildan 
chap tomonga qarab keng adirliklar oralab 
ketib borarkanmiz, bepoyon kengliklarda 
goh-gohida neft-gazchilarga tegishli texni-
kalarni aytmaganda, deyarli biror mashina 
koʻzga tashlanmadi. Nihoyat, pastu ba-
landliklardan oʻtib, sahro oʻrtasidagi yirik 
inshootga yetib keldik. Bu manzilni “Janu-

biy tandircha” koni deb atasharkan. Bun-

ing sababi bilan ham qiziqdik.
Konchilarning maʼlumot berishicha, 

baland tepalikdan qaralganda aynan shu 
manzil atrofi doira shaklida, yaʼni tandir 
ogʻzi kabi aylana boʻlib joylashgan. Shu 
bois, “tandircha” deb nom berilgan. Ke-
yinchalik geografik joylashuviga qarab “Ja-

nubiy tandircha”, deya yuritila boshlagan. 
Kattagina joyni egallagan aylana ichi-

da bir qancha konlar mavjud. Yangi ishga 
tushgan kondagi tabiiy gaz zaxiralarini 
chuqur oʻzlashtirishni taʼminlashga qa-

ratilgan ushbu loyiha bosh pudratchi — 
“Enter Engineering” kompaniyasi bilan 
hamkorlikda amalga oshirilgan. 

Obyektning loyihaviy qiymati 74,1 mil-
lion dollarni, yillik quvvati 4 million kub 
metr tabiiy gazni  tashkil etadi. 

— “Janubiy tandircha” konini oʻzlashtirish 
2001-yilda boshlangan boʻlib, hozirga qa-

dar qazib olinayotgan tabiiy gaz qatlam 
energiyasidan foydalanilgan holda, qariyb 
40 kilometr uzoqlikdagi “Shoʻrtan” konida 
joylashgan gazni dastlabki tayyorlash quril-

Tan olib aytish kerak, oʻtgan qishdagi 
anomal sovuq bu boradagi ayrim kam-
chiliklarni yaqqol koʻrsatib berdi. Shu ning 
uchun yurtimizda bu yil kuz-qish mav-
sumiga har qachongidan puxta tayyor-
garlik koʻrildi. 

Navoiy viloyatida qish mavsumini 
betalafot oʻtkazish, ijtimoiy obyektlar va 
aholini elektr energiyasi, gaz va koʻmir 
mahsulotlari bilan taʼminlash boʻyicha 
salmoqli ishlar amalga oshirildi. Issiqlik 
tarmoqlarida taʼmirlash ishlari olib borilib, 
eskilari yangilandi.

Viloyat aholisi, yirik korxona va xu-
susiy tadbirkorlik subyektlarining elektr 
energiyasiga boʻlgan talabini qondirishda 
“Navoiy issiqlik elektr stansiyasi” korxo-
nasi alohida oʻrin tutadi. 

Mutaxassislarning taʼkidlashicha, 
ishlab chiqarish kuchlarining imkoni-
yatini yanada oshirishda koʻp energiya 
sarflaydigan, maʼnan eskirgan asbob-
uskunalarni texnologik jihatdan zamo-
naviy, energotejamkor uskunalarga 
almashtirish, mavjud texnologiyalarni 
optimallashtirish va yangilarini joriy  qilish 

sanoatislohot odimlari

“JANUBIY 
TANDIRCHA” KONI

Konchilarning maʼlumot berishicha, baland tepalikdan 
qaralganda aynan shu manzil atrofi doira shaklida, yaʼni tandir 
ogʻzi kabi aylana boʻlib joylashgan. Shu bois, “tandircha” deb 
nom berilgan. Keyinchalik geografik joylashuviga qarab “Janubiy 
tandircha”, deya yuritila boshlagan. 

masiga, undan keyin “Shoʻrtan” siquv kom-

pressor stansiyasi 1-, 2-navbatlari orqali 
“Shoʻrtan” bosh inshootiga yetkazib beril-
gan, — deydi “Shoʻrtan” neft va gaz qazib 
chiqarish boshqarmasi masʼul xodimi Nas-

riddin Elliyev. — Yillar davomida tabiiy gaz 
qazib chiqarish kamayishi va qatlam bo-

simi tabiiy tushishi sharoitida barqaror gaz 
yetkazib berish maqsadida bu yerda siquv 
kompressor stansiyasi qurish texnologik 
yechimi ishlab chiqildi. Stansiyaning asosiy 
vazifasi “Janubiy tandircha” konida qazib 
olinayotgan gazni 40 kilometr masofadagi 
“Shoʻrtan” bazaviy kompressor stansiyalari-
ga bosimini oshirib yetkazib berish hamda  
mavjud uglevodorod zaxiralarini maksimal 
darajada oʻzlashtirishdan iborat.

Yirik quvvatda harakatlanayotgan 
uskunalar qayerdan elektr olayotgani bi-
lan ham qiziqdik. Boisi, kattagina adirlik 
atrofida biror simyogʻoch koʻzga tashlan-

maydi. Shamol yoki quyoshdan elektr 
 olish jihozlari ham oʻrnatilmagan.    

— Stansiya loyihasida zamonaviy 
kompressorlar va dvigatellar qoʻllanilgan, 
— deydi navbatchi muhandis Xurshid 
Choriyev. — Shuningdek, 6 ta gaz por-
shenli elektrostansiya oʻrnatilgan, ular-
ning har biri soatiga 800 kVt. elektr ener-
giyasi ishlab chiqaradi. Loyihani amalga 
oshirishda Rossiya, Xitoy va boshqa 
davlatlarda ishlab chiqarilgan texnologik 
uskunalardan foydalanilgan.

Aytishlaricha, aynan shu joyga elektr 
tortib kelish uchun kamida 40 kilometr 
masofa bor ekan. Buncha uzoqlikdan 
elektr toki olib kelish esa katta mablagʻ 
talab etadi. Bundan tashqari, nosozliklar, 
uzilishlar boʻlib turishi tabiiy. Yangi elek-

trostansiyalar esa shu yerning oʻzida do-

imiy nazoratda boʻladi.
Soha xodimlari taʼkidlashicha, stansi-

yadagi agregatlar dekabr oyining boshida 
ishga tushirilgan. Gaz haydash agregati 
kuniga 1,5 million kub metr tabiiy gaz bo-

simini koʻtarib berish quvvatiga ega boʻlib,  
loyihaviy yechimga asosan 2 ta agregat ish-

chi va 1 ta agregat zaxira tartibida ishlaydi. 
Tadbirda jurnalistlarga ushbu stansiyaning 
kondagi qatlam bosimining tabiiy tushishi 
sharoitida uglevodorodlar qazib chiqarish 
koʻrsatkichlarini barqaror taʼminlashdagi 
ahamiyati haqida maʼlumot berildi.  

Kondagi mavjud gaz zaxiralarini 
maksimal darajada oʻzlashtirish va 
quduqlardan qazib olinayotgan tabiiy 
gazni keyingi bosqich texnologik qurilma-

lariga uzluksiz yetkazib berish bosqichlari 
haqida ham batafsil aytib oʻtildi.

Qayd etish joizki, shu paytga qadar 
konga qarashli 40 ta quduqdan kuniga 
1,8 million kub metr gaz qazib olinayot-
gan boʻlsa, stansiya ishga tushirilgandan 
soʻng bu koʻrsatkich kunlik 2,3 million kub 
metrni tashkil qilmoqda.  Bosqichma-
bosqich ishga tushirilayotgan stansiyada 
ayni paytda 63 nafar muhandis, texnik 
xodimlar xizmat qilmoqda. Stansiya shu 
oyning yakuniga qadar toʻliq quvvatda 
ishga tushiriladi. 

Akbar RAHMONOV,
“Yangi O‘zbekiston” muxbiri   

Fargʻonaning Toshloq tumanidagi “Taraqqiyot” kichik sanoat zonasida 
“FER KABEL” MCHJ tomonidan kabel mahsulotlari ishlab chiqarish yoʻlga 
qoʻyilgan edi. Bugun bu yerda umumiy qiymati 13 million dollar boʻlgan loyiha 
doirasida yiliga 40 turdagi 6 million metr kabel ishlab chiqarilmoqda. Yangi 
korxona bir vaqtning oʻzida 100 dan ziyod yoshning bandligini taʼminladi.

riladi, — deydi loyiha muallifi Habibullo 
Neʼmatjonov. — Farmatsevtika sanoatida 
ishlab chiqarishni yanada koʻpaytirish va 
mahalliy ishlab chiqarishni  rivojlantirish, 

tashabbuslarni qoʻllab-quvvatlash uchun 
berilgan imtiyoz va imkoniyatlar  soha  
rivojida muhim qadam boʻlmoqda. Is-

tiqbolda avvallari chetdan olib kelingan 
boshqa dori-darmonni ham bosqichma-
bosqich mahalliy sharoitda ishlab chiqa-

rishni yoʻlga qoʻyamiz.
Sanoat zonasi quruvchi yoshlar, 

tashabbuskorlar bilan gavjum. Umumiy 
maydoni 17 gektar hududda qiymati 45 
milliard soʻmlikdan ortiq istiqbolli  loyiha-

lar doirasida qurilish, mebel, ip-kalava, 
plastmassa mahsulotlari, oziq-ovqat, 
mevani qayta ishlash yoʻnalishlaridagi 
korxonalar qurilishi  jadallik bilan olib bo-

rilmoqda.
— Koʻp yildan buyon qurilish mah-

sulotlari sotish va yetkazib berish bilan 
shugʻullanaman, — deydi “Behroʻzbek 
Osiyo taraqqiyoti” oilaviy korxonasi rah-

bari Bekzod Qodirov. — Qishloq joylar-
da sanoat zonalari tashkil etilgani ayni 
muddao boʻldi. Bu joydan yer olib, tayyor 
mahsulot ishlab chiqarish ustida ishla-
yapmiz. Qiymati 2 milliard soʻmlik loyi-
hani amalga oshiryapmiz. Korxonamiz 
ishga tushsa, bir kunda 5 tonnadan ortiq 
qurilish elektrodlari ishlab chiqariladi.

Toshloq tumanida 119,2 gektar 
maydonda 7 ta kichik sanoat zonasi 
tashkil etilgan.  Hududlarda ishlab 
chiqarish tarmoqlari uchun  muhim 
boʻlgan elektr energiyasi, tabiiy gaz, 
ichimlik va oqova suv tarmoqlari, 
yoʻl va yoʻlaklar barpo etish koʻlami 
kundan-kunga kengayib bormoqda. 
Natijada tumanning sanoat salohiyati 
oʻsib, import oʻrnini bosuvchi, eksport-
bop mahsulotlar ishlab chiqarish hajmi 
oshdi, sifati yaxshilandi.

Rasuljon KAMOLOV,
“Yangi O‘zbekiston” muxbiri

Jarayon

QISH O‘CHOG‘I TOR BO‘LMAYDI
Allaqachon havo harorati pasayib, qorli-qirovli kunlar boshlandi. 

Sir emas, havo sovishi bilan elektr energiyasi va gazga boʻlgan ehtiyoj ham 
ortadi. Qolaversa, iqtisodiyot tarmoqlarining rivojlanishi, 

aholining turmush farovonligi yuksalishi ham yoqilgʻi-energetika resurslariga 
talabni oshirmoqda. 

muhim ahamiyat kasb etadi. Shu bois, 
mazkur korxona ham batamom yangi 
tizimga oʻtmoqda va xorijiy hamkorlar 
bilan birgalikda qator istiqbolli loyiha-
lar amalga oshirildi. Bu esa viloyatda 
elektr energiyasi taʼminoti yanada yax-
shilanishida, ayniqsa, qish mavsumida 
uzilishlarning oldini olishda muhim omil 
boʻlmoqda.

Hududlarda ham kuz-qish mavsumi-
ga puxta tayyorgarlik koʻrilib, tizimli 
ishlar bajarildi. Qiziltepa tumanidagi 
Xonrabot mahallasi misolida oladi-
gan boʻlsak, “Obod xonadon —  obod 
koʻcha — obod mahalla” tamoyili aso-
sida qilingan ishlar samarasida hudud 
butunlay yangicha qiyofa kasb etdi. 
Maktab, oilaviy shifokorlik punkti, ma-
halla idorasi binolarida qish mavsum-
iga puxta tayyorgarlik koʻrildi. Mavjud 
isitish qozoni yangilanib, quvur va 
xonalardagi barcha isitish batareyka-
lari almashtirildi. Jarayonda 668 aholi 
yashash xonadonidagi gaz jihozlari 
texnik koʻrikdan oʻtkazilib, 28 ta yangi 
gaz balloni yetkazib berildi. Shuning-

dek, 600 metr tabiiy gaz tarmogʻida 
taʼmirlash ishlari bajarildi. Elektr ener-
giyasi taʼminotini yaxshilash  maqsadida 
245 ta temir-beton ustun oʻrnatildi, 13,3 
kilometr uzatish tarmoqlari tortildi.

— Mahallamizda aholiga koʻmir ar-
zon narxda berildi. Uylarimiz issiq. 
Elektr ener giyasida ham avvalgidek 
uzilishlar kuzatilmayapti. Jamoatchilik 
nazorati asosida shifoxona va maktab-
lardagi qishga tayyorgarlik holati bilan 
tanishdik. Bu maskanlar ham toʻliq koʻmir 
bilan taʼminlangan. Qozonxonalar ishlab 

turibdi. Oʻquvchilar issiq sinfxonalarda 
taʼlim olmoqda, — deydi mahalla faoli 
Hojibegi Sodiqova.

Navbahor tumanidagi Qorovultepa 
mahallasida 692 xonadonda 3186 nafar 
aholi istiqomat qiladi. Mahallada kuz-qish 
mavsumiga tayyorgarlik jarayonida elektr 
energiyasi taʼminotini yaxshilash maqsa-
dida 

45 ta temir-beton ustunlar oʻrnatilib, 12 
ta transformator taʼmirlandi, 1,3 kilometr 
yangi tarmoq tortildi. Zarur hollarda gaz 
ballonlari yetkazib berildi, 671 aholi xo-

nadonidagi gaz jihozlari texnik koʻrikdan 
oʻtkazildi hamda tabiiy gaz tarmogʻi 
rekonstruksiya qilindi.

— Oʻtgan qishdagi anomal sovuq 
vaqtida maktabning issiqlik tizimi butkul 
ishdan chiqqan edi. Bu yil issiqlik tarmogʻi 
toʻliq yangilandi. Yangi qozonxonalar 
oʻrnatilib, koʻmir bilan taʼminlandi. Endi 
bu borada muammo yoʻq va sinfxonalar 
issiq, — deydi mahalladagi maktab direk-
tori oʻrinbosari Hurriyat Umarova.

Nurota — viloyatning olis tumanlari-
dan biri. Togʻli hududda qish ham ancha 
sovuq keladi. Shu bois, kuz-qish mav-
sumini betalafot oʻtkazish maqsadida tu-
manda bir qator chora-tadbirlar amalga 
oshirildi. Tabiiy gaz yetib bormagan uzoq 
mahalla va qishloqlarga suyultirilgan gaz 
ballonlari, koʻmir muntazam yetkazib 
berilmoqda. Tumanda elektr energiyasi 
boʻyicha 1391,8 kilometr havo tarmogʻi, 
473 ta transformator punkti mavjud 
boʻlib,  21 mingdan ziyod isteʼmolchi 
mavjud. Elektr energiyasida ortiqcha 
yuklamalarning oldini olish maqsadida 
hududlarda qoʻshimcha transformatorlar 
oʻrnatilib, eskirgan tarmoqlar yangilan-
moqda.

— Tumanda kuz-qish mavsumini 
uzilishlarsiz oʻtkazish  maqsadida 6 ta 
brigada tashkil etilib, ularga 33 xodim, 
2 ta maxsus texnika va 6 ta xizmat av-
tomashinasi jalb qilingan. Uzoq hudud-
lardagi isteʼmolchilarga uzluksiz elektr 
energiyasi yetkazib berish borasida ishlar 
qizgʻin davom etmoqda. Jumladan, Yangi 
turmush mahallasida 72 ta temir-beton 
ustunlar oʻrnatilib, 1,8 kilometrlik elektr 
uzatish tarmogʻi yangilandi, qoʻshimcha 
transformator oʻrnatildi, — deydi Nurota 
tuman elektr taʼminoti korxonasi boshligʻi 
Abbos Haydarov.

Viloyatda koʻp qavatli uylarni ham kuz-
qish mavsumiga tayyorlashga alohida 
eʼtibor qaratildi. Buning uchun 54 milliard 
soʻm sarflanib, 364 ta koʻp qavatli uyda 
issiqlik tizimi toʻliq taʼmirlandi.

Albatta, qishni betalafot oʻtkazish, 
aholi xonadonlari va ijtimoiy soha obyekt-
larini issiqlik bilan taʼminlashda yetarli 
koʻmir zaxirasini yaratish muhim hisob-
lanadi. Sababi, barcha hududlarda ham 
tabiiy gaz yoʻq. Ayniqsa, ijtimoiy soha 
obyektlarining qozonxonalari koʻmir bilan 
isitiladi. Shu maqsadda viloyatda ijtimoiy 
soha obyektlari uchun 40 ming tonnaga 
yaqin, aholi uchun 8 ming tonna koʻmir 
jamgʻarildi va ayni vaqtda belgilangan 
joylarga, aholiga muntazam yetkazib 
berilmoqda.

Viloyatda qish mavsumida issiq-
lik manbai, elektr energiyasi, gaz va 
boshqa shu kabi taʼminotlarda uzilishlar 
boʻlmasligi, sodir boʻlishi mumkin boʻlgan 
avariyalarni tezkorlik bilan bartaraf etish 
maqsadida shtablar tuzilib, maxsus 
brigadalar tashkil etilgan. Ular fuqaro-
lar murojaati asosida joylarda yuzaga 
kelgan muammolarni bartaraf etish cho-
ralarini koʻradi.  

Kuz-qish mavsumiga puxta tay-
yorgarlik aholining sovuq kunlarda turli 
noqulaylik va qiyinchiliklarga duch kel-
masligini taʼminlaydi. Fuqarolar ham, oʻz 
navbatida, elektr energiyasi va gazdan 
tejamkorlik bilan foydalanishi maqsadga 
muvofiq. Bu esa ortiqcha yuklama va turli 
muammolarning oldini olishda muhim 
omil hisoblanadi. Shuni har bir inson his 
qilsa, ana shunda qish oʻchogʻi hech qa-
chon tor boʻlmaydi.

G‘olib ABDUSALOMOV,
“Yangi O‘zbekiston” muxbiri

Toshloq tumanidagi 

“Kelajak” kichik sanoat 
zonasi Qirguli qir-adirlariga 

tutashib ketgan. Asrlar 
davomida eʼtibordan chetda 

qolgan, tosh-shagʻaldan 
iborat kengliklarda bugun 

hayot qaynamoqda. 

G‘ALABA VA BAXT 
CHINDAN HAM ASTOYDIL 

INTILGANNIKI EKAN

2023-yil 21-dekabr, 265-son

Bolaligim Qashqadaryoning Kitob 
tumanida oʻtdi. Hali maktab yoshiga 
yetmay savodim chiqdi. Boshlangʻich 
taʼlimni Navbahor qishlogʻidagi maktabda 
oldim, soʻng oʻqishni 2-DIUMda davom 
ettirdim. Maktabda oʻqib yurgan kezla-
rim uyga berilgan vazifalarni bajarishda 
ota-onamdan yordam soʻramaganman, 
ular topshiriqni tushunmasa, qiynab 
qoʻyaman, degan xavotirda boʻlganman. 

Barcha vazifani oʻzim bajarar, tushunma-

sam, avvalgi va keyingi mavzularni oʻqir, 
to oʻsha topshiriqni bajarmaguncha uxla-

masdim. 
Ixtisoslashgan maktabga oʻtgach 

bildimki, mendan kuchli oʻquvchilar 
bor. Chunki bu yerda viloyatimizning 
eng bilimdon yoshlari saralangan. Ular 
bilan tenglashish, ortda qolib ketmas-

lik uchun intildim. Dastlab shifokorlik 
kasbini tanlash orzusi paydo boʻldi. 
Kimyo faniga mehr qoʻydim, fan olim-

piadalarida faol qatnashdim. Viloyat 
bosqichida oʻrin ololmaganimdan soʻng 
bu yoʻnalish meniki emasligini anglab, 
tarixchi boʻlaman, degan qarorga kel-
dim. Oʻqituvchimiz Akmal Maʼdiyevning 
tarix fanini oʻqitish uslubi ishtiyoqimni 
kuchaytirdi. Esimda, 7-sinf oʻquvchisi 
edim. Fanga shu qadar qiziqib ketdim-

ki, goʻyoki turli davrlarda, dunyoning 
koʻplab mintaqalarida yashab yurardim. 
Voqealar tasmadek miyamda ayla-

nardi. Hatto test yoki sinov imtihonlari 
boʻlsa, oʻqituvchimiz meni sinf burcha-

giga, tengdoshlarimdan alohida oʻtqizib 
qoʻyardi.

8-sinfda safimizga yangi oʻquvchi 
qoʻshildi. Sinfdoshimiz tarix fanidan 
zoʻr oʻqirdi. U kelguncha “Bilimdonlar 
doskasi”da hamisha 1-oʻrinni band qilib 
kelgan boʻlsam, soʻng 2-oʻringa tushib 
qoldim. Qancha harakat qilmay, undan 
oʻzib ketolmadim. Negadir tabiatimda 
liderlikka intilish kuchli boʻlgan. Menda 
yana oʻz yoʻnalishimni oʻzgartirish istagi 
paydo boʻldi.

“Oʻz mohiyat-eʼtiboriga koʻra noyob 
ijtimoiy-siyosiy fenomen boʻlgan jadid-
chilik gʻoyasining shakllanishi va taraqq-
iyotiga doir dunyoning bir qator mam-
lakatlarida koʻplab tadqiqotlar yaratilgan 
boʻlsa-da, ushbu harakat namoyandala-
rining Markaziy Osiyo hududida milliy 
davlatchilik va mintaqaviy oʻziga xos-
likni, fuqarolik jamiyatining rivojlanishiga 
qoʻshgan ulkan hissasini konseptual va 
tizimli asosda atroflicha oʻrganish dol-
zarb masala boʻlib qolmoq da”, deyilgan 
murojaatda bu harakat dasturining bosh 
boʻgʻinlari sifatida bir qator yoʻnalishlar 
koʻrsatib berildi.

Birinchi: taraqqiyparvar ajdodlari-
mizning ilgʻor gʻoya va qarashlarini 
tadqiq etish va tizimlashtirish.

Ikkinchi: Turkiston jadidlarining mil-
liy davlatchilik rivojidagi oʻrni va taʼsirini 
oʻrganish.

Uchinchi: XX asrning birinchi chora-
gida ular barpo etgan davlat tuzilmala-
rining qonunchilik bazasini tahlil qilish.

Toʻrtinchi: dunyoviy, huquqiy va de-
mokratik jamiyat qurishga qaratilgan 
faoliyatiga tarixiy baho berish.

Beshinchi: yangi Oʻzbekiston va 
Uchinchi Renessansni bunyod etishda 
ushbu merosning mustahkam poy-
devor boʻlib xizmat qilishi bilan bogʻliq 
masalalarni kechiktirmay kun tartibiga 
qoʻyish.

Oltinchi: jadid bobolarimizdan me-

ros yoʻl — bilim va maʼrifat,  dunyo viy 
taraqqiyotni egallashda yangi bosqich-
ga koʻtarilish.

Yettinchi: maktab, teatr, kutubxona, 
nashriyot, gazeta-jurnallar faoliyatida, 
yoshlarni ilgʻor davlatlarga oʻqishga 
yuborish, jamiyat aʼzolarining dunyo-
qarashi va turmush tarzini oʻzgartirish 
amaliyotida jadidlar kabi milliy taraqqi-
yot yoʻlidan ogʻishmaslik.

Sakkizinchi: davlat boshqaruvi, 
sud-huquq, moliya, soliq tizimlari, yer 
masalalarini tadrijiy asosda tubdan 
isloh qi lish uchun gʻoyaviy va amaliy 
harakatlar olib borishda jadidlar kabi 
yangi milliy uygʻonish, milliy taraqqi-
yot gʻoyasini roʻyobga chiqarishda bor 
kuch va imkoniyatlarni safarbar etish.

Toʻqqizinchi: xalqimiz ozodligi va 
Vatanimiz ravnaqi yoʻlida aziz jonla-
rini fido qilgan ajdodlarimiz xotirasini 
abadiy lashtirish, ularning faoliyati va 
merosini yangicha tafakkur asosida 
oʻrganish hamda targʻib qilish.

Prezident stipendiyasi sovrindorlari moziy – haqiqat tarozisi

Endi jadidchilik ilmining 
harakat dasturi mavjud

Toʻrt yil ilgari kimdir bugungi 
muvaffaqiyatlarim haqida 
bashorat qilsa, toʻgʻrisi, 
ishonmasdim. Chunki oʻn 
bir yil bosh koʻtarmay oʻqib, 
kelajagini qurish uchun 
astoydil tirishgan bir qiz edim 
va shuncha harakatimga 
qaramay, universitetga 
shartnoma asosida oʻqishga 
qabul qilingandim. Bu men 
uchun katta magʻlubiyat edi. 
Otam – dehqon, onam – uy 
bekasi, tabiiyki, ularning 
meni oʻqitish uchun imkoni 
yoʻqligini bilardim. “Kelasi yil 
oʻqiyman”, dedim qatʼiy. Biroq 
otam oʻqishim kerakligini, 
mol-holni sotib boʻlsa-da, men 
uchun harakat qilishini aytdi. 
Kelajagim yorqin boʻlishiga 
ishontirdi.

Dildora YORBULOVA, 
Prezident stipendiyasi 
sovrindori, Chirchiq davlat 
pedagogika universiteti 
talabasi

Kunlarning birida maktabdan qay-

tarkanman, yoʻl chetidagi doʻkonlar va 
reklama taxtalaridagi yozuvlarning oʻzga 
tilda ekani, ustiga ustak, xato yozilgani 
eʼtiborimni tortdi. Aslida, bu yozuvlar ilgari 
ham boʻlgan va menda adoqsiz savollar 
tugʻilgan: nima uchun soʻzlar ajnabiy til-
larda yozilgan? Nima uchun reklama tax-

talaridagi soʻzlar lotin alifbosida emas? 
Nima uchun soʻzlar xato berilgan? Matn-

larni tekshirib beradigan yoki nazorat 
qila digan mutaxassislar yoʻqmi?.. 

Shu tariqa men ona tilimizni chuqurroq 
oʻrganishga ahd qildim. “Yilning eng faol 
oʻqituvchisi” tanlovi gʻolibi Dilnoza Berdi-
yeva ustozimizning etagidan mahkam 
tutdim. Hatto pandemiya payti ham alohi-
da onlayn dars oldim, oʻz ustimda ti nimsiz 
ishladim. Maqsadim Alisher Navoiy nomi-
dagi Toshkent davlat oʻzbek tili va adabi-

yoti universiteti talabalari safidan joy olish 
edi. Biroq u yerga kirolmadim. Chirchiq 
davlat pedagogika universitetiga shart-
noma asosida oʻqishga qabul qilindim. 
Talabalar safiga qoʻshilgan yigit-qizlarda 
odatda hayajon, quvonch boʻladi. Menda 
aksincha edi.

Men oʻzimdan katta natija kutgan edim. 
Shunday boʻlsa-da, otamning raʼyini qay-

tarolmadim. Universitetimizning oʻzbek 
tilshunosligi kafedrasiga borib, kafedra 
mudiriga men uchun vaqt va mehrini aya-

maydigan ustoz topishim zarurligini, men 
haqiqiy mutaxassis boʻlmoqchi ekanimni 
aytdim.  Ilmiy rahbar tanlashda yordam 
berishini soʻradim.

Ilm bilan birga ijodiy ishlarimni chop 
etishga kirishdim. Ustozlarim koʻmagi bi-
lan universitetda ijodkor yoshlar guruhini 
ochdik. “Pedagog ilhomlari” antologiya-

sini chop ettirdik. Mazkur kitobga oʻzim 
muharrir boʻldim. Bu ilk katta mehnatim 
edi. Ikkinchi kursda esa “Qalbim kuylari” 
yoshlar toʻplami nashrdan chiqdi. Bu gal 
nafaqat nazm, balki nasriy asarlarni ham 
qamrab oldik. 

Ilmiy maqolalar ustida jiddiy ishladim. 
Olima Nodira Xoliqova menga maqola 
nima ekani, ilmiy ishning ahamiyati, 
tahlil va tanqid haqida tushunchalar 
berdi. Yumushi koʻp ekanini bilardim, 
shunday boʻlsa-da, oʻqishdan soʻng biz-
ni qabul qilib, ilm nimaligini ongimizga 
singdirdi. Yaxshi bir oʻqituvchining in-

son hayotidagi oʻrni naqadar muhim 
ekanini shunda anglaganman. Ilm yoʻli 
mashaqqatli, biroq bu yoʻlga otlangan 

inson yurgani sayin poklanib borishini 
his qildim. 

Ilk maqolam Togʻay Murodning 
“Otam dan qolgan dalalar” asari tahliliga 
bagʻishlandi. Bu maqola ustida salkam bir 
oy ishladim. Koʻplab xatolarni toʻgʻriladik, 
notoʻgʻri berilgan tanqidlar, tahlillarni 
muhokama qildik.

2-kursda oʻqiyotganimda fanlar-
dan oʻzlashtirish koʻrsatkichim namu-

nali boʻlgani bois, fakultetimiz dekani 
oʻrinbosari davlatimizning nomdor sti-
pendiyalariga hujjat topshirib, bilim va 
iqtidorimni sinab koʻrishimni maslahat 
berdi. Bu katta imkoniyat ekanini aytdi. 

Ilmiy va publitsistik maqolalardan 
tashqari koʻrik-tanlovlar, “Zakovat” in-

tellektual oʻyinlaridagi faolliklar, “XXI asr 
ayoli” tanlovidagi ishtirokim menga qoʻl 
keldi. Tanlovda qatnashish uchun huj-
jat topshirdim. Oʻquv-uslubiy qoʻllanma, 
30 ga yaqin maqolam respublika va 
xalqaro nashrlarda chop etildi. Bular-
ning bari menga Navoiy nomidagi davlat 
stipendiyasi sovrindori boʻlish imkonini 
berdi. Shunda otamga qoʻngʻiroq qilib, 
meni oʻqitish uchun qilgan qarori naqadar 
toʻgʻri ekanini, ishonchni oqlash uchun 
harakat qilganimni, bu yogʻiga davlatimiz 
koʻmagi menga qoʻl kelishini aytdim.

Shu bosqichda qotib qolmasligim 
kerakligini anglab, oʻz oldimga yana 
bir maqsad qoʻydim: “Men “Prezident 
stipendiyasi sovrindori boʻlaman!” Bu 
maqsad yoʻlida koʻp narsani oʻrgandim: 
inson jamiyatda hamisha faol boʻlishi, 
boshqalarni ortidan ergashtira olishi, 
tengdosh va oʻzidan keyin kelayotgan 
avlodga oʻrnak boʻlib, ularni ruhlantiri-
shi kerak ekan. Prezident stipendiyasi 
— talabalar uchun eng nufuzli tanlov. 
Tengdoshlarim kuchli edi, menda qoʻrquv 
boʻldi. Biroq ilmiy rahbarim Adiba Davla-

tovaning ruhan qoʻllab-quvvatlashi bilan 
umidimni yoʻqotmadim. Fanlar, qolaversa, 
ingliz tili va IT boʻyicha oʻrganganlarimni 
mustahkamladim, yangi bilimlar egal-
ladim. Koʻplab tengdoshlarim yozgi taʼtil 
vaqti hordiq chiqarayotgan, yangi oʻquv 
yiliga kuch yigʻayotganda men bir oʻzim 
kvartira olib, tayyorgarlik koʻrdim. Mod-

diy tomonlama qiynalgan paytim kunlik 
mehnat qilib, pul topdim. Och qoldim, 
biroq maqsadim qatʼiyligi uchun bu meni 
choʻchitmadi. Qaytanga yolgʻiz qolgan 
paytlarim oʻzimni tinglashga, mushohada 
yuritishga imkon tugʻildi. Oʻzimga oʻzim 
dalda berdim.

Imtihonda qiynalmadim, 
bilganlarim tushdi. Ilmiy 
ishim mavzusi, maqsad va 
rejalarimni ingliz tilida 
ifodalab berdim. Quvonarlisi, 
tanlov shaffof va adolat 
mezonlari asosida oʻtdi. 
Natijani eshitgach, kech 
boʻlishiga qaramay, ilmiy 
rahbarimga yetkazdim. 
Chunki u natijani mendan 
koʻra koʻproq  kutar, men 
uchun qaygʻurardi.

Oldinda bir-biridan katta va hayo-

timga mazmun beradigan maqsadlar, 
orzular bisyor. Oʻqishni davom ettirib, 
mamlakatimiz ilm-faniga oʻz hissamni 
qoʻshmoqchiman. “Choʻlpon nasrida 
xronotop” mavzusidagi ilmiy tadqiqotim-

ni davom ettirib, dunyo eʼtiborini oʻzbek 
ada biyotiga, ilm-faniga qaratmoqchiman. 
Bir qizning oʻz kelajagini yaratib olishi 
uchun imkon bergan, mehnatiga adolat 
bilan yondashgan, qoʻllab-quvvatlagan 
davlatimizga oʻz mehnatim bilan min-

natdorligimni bildirmoqchiman. Yana 
aytmoqchimanki, Prezidentimiz Yoshlar 
kuni munosabati bilan yoʻllagan tabrigi-
da gʻalaba va baxt astoydil intilganniki 
ekanini taʼkidlagan, bu meni juda ruhlan-

tirgan edi. Tengdoshlarimga ham bugun-

gi sharoitdan foydalaning, oʻz ustingizda 
astoydil ishlang, natijasi esa samarasiz 
boʻlmaydi, degim keladi. 

Shu maʼnoda, davlatimiz 
rahbarining anjuman 
ishtirokchilari, umuman, 
shu yoʻnalishda faoliyat 
yuritayotgan olimlarga 
murojaati milliy va xalqaro 
miqyosda qilinishi kerak 
boʻlgan ishlar, turkiy dunyo 
farzandlarining maʼnaviy qiyofasini saqlab qolish 
va yangi ufqlarni ochishga qaratilgan harakatlar 

dasturini ishlab chiqish talabi boʻlib ham yangradi.

Shahnoza NAZAROVA,
filologiya fanlari doktori

Oʻninchi: arxiv hujjatlaridan foy-
dalanish imkoniyatini kengaytirish, il-
miy tadqiqot ishlarini bajarish uchun 
maqsadli grantlar eʼlon qilish, yangi ba-
diiy va publitsistik asarlar yaratish, xori-
jiy ilm-fan markazlari, fond va muzeylar, 
kutubxonalar bilan hamkorlikni rivojlan-
tirish.

Oʻn birinchi: maʼrifatparvar bobo-
larimiz olgʻa surgan gʻoyaviy-siyosiy, 
ijtimoiy-maʼrifiy va huquqiy-axloqiy qa-
rashlar, turli millat va elatlar oʻrtasida 
bagʻrikenglik va hamjihatlik tamoyil-
larini qaror toptirish bilan birga, milliy 
manfaatlarni himoya qilishga qaratilgan 
intilishlarni hozirgi murakkab va tahlikali 
zamonda barchamiz, avvalo, yoshlar 
uchun chinakam ibrat namunasiga, 
daʼvatkor kuchga aylantirish.

Zotan, murojaatda aytilganidek, 
“Bugungi kunda yangi Oʻzbekistonda 

inson qadri ulugʻlanadigan adolatli, er-
kin va obod jamiyat, xalqparvar davlat, 
farovon hayot barpo etishga qaratilgan 
islohotlarimiz jadid bobolarimizning 
ezgu gʻoya va dasturlariga har jihatdan 
uygʻun va hamohangdir”.

Anjuman doirasida 70 dan ortiq 
maʼruza tinglandi. Bu dunyo miqyo-
sidagi sohaga doir tadqiqotlar xaritasini 
yetarlicha tasavvur qilish imkoniyatini 
yaratdi. Mazkur davrni xalqaro miqyos-
da oʻrganishgina samarali yoʻl ekanini 
yana bir bor tasdiqladi. 

Shu oʻrinda bir mulohaza bor. Istiqlol 
tufayli XX asr boshlaridagi oʻzbek ada-
biyoti hamda tarixini har jihatdan izchil 
oʻrganish uchun keng imkoniyatlar 
vujudga keldi. Mana shu muhitda fikri 
yetilgan yangi avlod tadqiqotchilari endi 
bu borada oʻz soʻzini aytishi kerak. Yan-
gi manbalarni oʻrganish, oʻrganilgan 
manbalarni qayta baholash va barcha-
sini istiqlol muhitida qayta idrok etish 
ham shular jumlasidan.

Jadidshunoslik allaqachon xalqaro 
fan tarmogʻiga aylandi. Turkiy xalqlar-
ning barchasi bu davrni zamonaviy dun-
yoga qoʻshilish darvozasi sifatida baho-
laydi va qadriyat darajasida oʻrganadi. 
Shundan kelib chiqib, turkiy boʻlmagan 
xalqlar ham jadidlar davrini yangi 
uygʻonish bosqichi sifatida qabul qiladi 
va kelajak hayotimizni shu asosda prog-
noz qilmoqchi boʻladi. Ammo biz uchun 
harakat dasturi oʻlaroq qabul qilinayot-
gan murojaatdagi vazifalarni bajarishda 
oʻzimiz hal qiladigan koʻplab masala-
lar bor. Zero, yutuqlaru ogʻriqlarimizni 
oʻzimizchalik hech kim bilmaydi. Bularni 
hal etish uchun olimlarimizdan katta in-
tilish, birlashish, jamgʻarilgan ilmlarni 
toʻlaligicha millat manfaatiga yoʻnaltirish 
talab etiladi. Biz jadid bobolarimiz 
xotirasi bilan yoshlar yuragini haya-
jonga, Vatan muhabbatiga toʻldiramiz. 
Ular bizdan jadid bobolarimiz haqidagi 
muxtasar maʼlumotnigina emas, ular-
ning oʻz asarlarini bering, ularning oʻz 
asarlarini oʻqiylik, deya soʻray boshlaydi. 
Oʻshanda Vatanga boʻlgan aziz muhab-
batning tashnaligini qondirish uchun 
jadid bobolar merosini koʻrsatish, nashr 
etish kerak boʻladi. Buning uchun mil-
liy uygʻonish davri manbalarini saqlab 
qolishdek kechiktirib boʻlmas vazifani 
ado etish zarur. Mukammal alifbo non 
va havodek qanchalar zarur boʻlsa, bu 
manbalarni yaroqli holatda saqlash, 
yangi formatga oʻtkazish ham oʻshanday 
zaruratdir. XX asr boshlarida jadid bobo-
larimizning jasorati bilan chiqqan gaze-
ta-jurnallar, qoʻlyozma, toshbosma va 
bosma kitoblardan yaqin 5-10-yildan 
soʻng hech narsa qolmasligi mumkin. 
Ular shiddatli vaqt boʻronida chang va 
kapalaklarga aylanib bormoqda. Hali 
keng jamoatchilikka maʼlum boʻlmagan 
Fanlar akademiyasining Sharqshunoslik 
instituti asosiy fondida saqlanayotgan 

“Sabzazor”, Alisher Navoiy nomidagi 
davlat adabiyot muzeyi nodir qoʻlyozma, 
toshbosma va bosma asarlar fondida 
saqlanayotgan “Milliy ashʼori Tarjimon”, 
“Milliy sheʼrlar majmuasi yoxud adabi 
din”, “Yangi adabiyot” kabi bayoz, ma-
jmua, sheʼr toʻplamlari mavjudki, ularni 
izoh va tadqiqlari bilan qaytadan mu-
kammal nashr etishga ulgurish lozim. 
Ularning saqlanish holati xalqaro ta-
lablar darajasida emas. Yangi, sifatli 
qogʻozga nusxalari koʻchirilmagan, elek-
tron varianti ham tiniq va sifatli boʻlmay, 
foydalanuvchilar uchun yopiq holatda. 
Germaniya, Turkiya, Rossiya, hatto Ni-
derlandiya fond va arxivlarida Choʻlpon, 
Fitrat kabi jadid bobolarimizning bizga 
nomaʼlum mislsiz asarlari, tarixiy huj-
jatlar bizni kutayotgan boʻlsa, ajabmas.

Bunday keng koʻlamdagi ishlarni ba-
jarish, xorijdagi materiallarni aniqlash, 
yigʻish, olib kelish, avvalo, ularni belgi-
langan tartibda talab qilish uchun aniq 
huquqiy asoslarga va harakat doirasiga 
ega boʻlish lozim. Xalqaro talablarga 
javob beradigan sharoitda saqlash, 
manbalardan foydalanishda ochiqlikka 
erishish, qoʻlga kiritilgan barcha ilmiy 
natijalarni yagona nuqtada jamlash 
va ularni milliy gʻurur timsoli sifatida 
oʻrganish uchun Xalqaro jadidchilik il-
miy-tadqiqot markazi, uning oʻz ha-
rakat dasturi kerak edi. Prezidentimiz 
murojaati sabab endi harakat dasturi 
mavjud. Faqat amaliy ish qoldi. Zotan, 
yangi uygʻonish nuqtasi aynan bizdan 
boshlanishi kerak.

PREZIDENTIMIZ YOSHLAR KUNI MUNOSABATI BILAN 

YOʻLLAGAN TABRIGIDA GʻALABA VA BAXT ASTOYDIL 
INTILGANNIKI EKANINI TAʼKIDLAGAN, BU MENI 
JUDA RUHLANTIRGAN EDI. TENGDOSHLARIMGA 

HAM BUGUNGI SHAROITDAN FOYDALANING, OʻZ 
USTINGIZDA ASTOYDIL ISHLANG, NATIJASI ESA 
SAMARASIZ BOʻLMAYDI, DEGIM KELADI. 

“BUGUNGI KUNDA YANGI 
OʻZBEKISTONDA INSON QADRI 
ULUGʻLANADIGAN ADOLATLI, 
ERKIN VA OBOD JAMIYAT, 
XALQPARVAR DAVLAT, FAROVON 
HAYOT BARPO ETISHGA 
QARATILGAN ISLOHOTLARIMIZ 
JADID BOBOLARIMIZNING 
EZGU GʻOYA VA DASTURLARIGA 
HAR JIHATDAN UYGʻUN VA 
HAMOHANGDIR”.

YANGI UYG‘ONISH NUQTASI 
BIZDAN BOSHLANSIN

Boshlanishi 1-betda

YANGI O‘ZBEKISTON

Xalqimiz — sanʼatsevar. Tanbur, nay, 
doira, gʻijjakdan taralayotgan navoni har 
qancha eshiting, zerikmaysiz. Oʻzbek milliy 
cholgʻu asboblari koʻp asrlik tarixga ega. 
Sozgar hunarmandlar uni mahalliy dov-
daraxtlardan pishiq-puxta qilib yasagan. 
Sozanda oʻz cholgʻusini “sayratgan”, muxlis 
maroq bilan tinglagan...

Tanbur taronasi

Tanbur navosini tinglaganda, yuragimiz 
sel boʻladi. Cholgʻu asbobi tori XVI asrgacha 
ipakdan tortilganini musiqashunos Darvesh 
Ali Changiy oʻz risolasida bayon etgan. 
Mohir sozandalar uning ovozi yanada 
jozibali chiqishi uchun kumush va mis 
simlardan foydalangan. Cholgʻu davrlar osha 
takomillashib, hozirgi koʻrinishiga kelgan. 
Buxoroda yaqin vaqtgacha tanburning chor 
tor, panj tor va shash tor koʻrinishlari mavjud 
edi. Birinchi simida asosiy kuy ijro qilingan, 
qolganlari esa aks-sado vazifasini oʻtagan. 

Tanbur haqida soʻz ketsa, beixtiyor 
koʻz oʻngimizda mashhur sozanda Turgʻun 
Alimatov qiyofasi namoyon boʻladi. Ustoz 
anʼanaviy tanbur ijrochiligida yorqin taronalarni 
yosh avlodga meros qilib qoldirdi. Sozanda 
musiqiy merosimizda mavjud koʻplab asarlarni 
oʻz ijro uslubida talqin etib, ularga yangidan 
hayot bagʻishladi. Bu kuylar xoh tanbur, xoh 
dutor, xoh gʻijjak boʻlsin, yagona ijro uslubiga 
asoslangan. Bunga “Navo”, “Chorgoh 1, 
2”, “Eshvoy”, “Segoh”, “Nasri segoh”,  “Ufori 

Qoʻrqut ota shaytonlarning aytgani 
boʻyicha ish tutgan ekan, har xil kuyga mos 
keladigan asbob — qoʻbiz paydo boʻlibdi. 
Xalq shu kundan eʼtiboran Qoʻrqut otani 
qoʻbizning piri deb atay boshlabdi. 

Ushbu rivoyatni folklorchi Qalli Ayimbetov 
qoraqalpoq jirovi Yesemuratdan yozib olgan. 
Qoʻbizda kuylovchilarni jirovlar deb atashadi. 
Uning asoschisi Qoʻrqut ota deb tan olingan. 

Qoraqalpoq dostonlarining soʻzi ham, 
sozi ham bir butunlikni tashkil etadi. 
Qahramonlik dostonlari koʻpincha qoʻbiz 
bilan, liro-epik dostonlar esa dutor bilan ijro 
etiladi. Jirov qoʻbiz soziga moslab tomogʻini 
qirib aytsa, baxshi ovozini dutor kuyiga 
solib erkin kuylaydi. Jirovlar repertuaridagi 
qahramonlik dostonlari baxshilar dostonidan 

Musiqa olami

Prezidentimizning 2022-yil 2-fevraldagi “Madaniyat va sanʼat sohasini 
yanada rivojlantirishga doir qoʻshimcha chora-tadbirlar toʻgʻrisida”gi 
qaroriga koʻra, 2022/2023-oʻquv yilidan boshlab taʼlim muassasalariga 
oʻquvchilarning madaniyat sohasidagi bilim va koʻnikmasini 
yuksaltirish, ular qalbida milliy madaniyatimizga mehr uygʻotish, 
yosh isteʼdodlarni aniqlash va qoʻllab-quvvatlash vazifasi yuklatildi. 
Oʻquvchilarga milliy cholgʻu asboblaridan kamida bittasida kuy 
chalishni oʻrgatish, Musiqa fanidan haftada bir akademik soat, milliy 
cholgʻu asboblarida kuy ijro etish boʻyicha amaliy toʻgaraklar va 
fakultativ mashgʻulotlar oʻtkazish kabi chora-tadbirlar belgilandi.

segoh”, “Samarqand  ushshogʻi”, “Girya”, 
“Surnay navosi”, “Rohat”, “Eshvoy Kurd”, 
“Qoʻshchinor”, “Gulyoraxon”,  “Bi lag uzuk”, 
“Jigarpora”, “Payravi asal”, “Tanovar” kabi 
musiqiy asarlar misol boʻla oladi.

Sanʼatkorning yakka tanbur ijrosidagi 
200 dan ziyodroq xalq kuylari Oʻzbekiston 
radiosining oltin fondi va muxlislar 
fonotekasida saqlanyapti. Gramplastinkaga 
yozib olingan bu meros kelajak avlodni 
ham tanbur sadosining sehru jozibasidan 
bahramand etishiga zarracha shubha yoʻq. 

Nayning navosidek xush 
navo bormi?

Nay qachon paydo boʻlgan? Bu savolga 
aniq javob berish qiyin. “Oʻzbek klassik 
musiqasi va uning tarixi” kitobida Abdurauf 
Fitrat “Nay “qamish” maʼnosida forsiycha bir 
soʻzdir, bizda brinch (bronza), yoki baqir (mis)
dan yasaladur”, deb izohlagan. Nay surnay, 
karnay va boshqa puflab chalinadigan 
cholgʻu vositalari kabi shakli oʻzgarmagan 
holda bizgacha yetib keldi. Boshlangʻich, 
oʻrta maxsus va oliy oʻquv yurtlarida barcha 
milliy cholgʻu asboblarimiz qatorida nay 
chalish sirlari ham oʻrgatilmoqda. 

— Kollejimizda nay boʻyicha kichik 
mutaxassislar tayyorlanadi. Ularning har 
biriga yakka tartibda saboq beramiz. 
9-sinfni bitirib kelgan yoshlar bizda ikki 
yil tahsil olib, oliy oʻquv yurtlarida taʼlimni 
davom ettirishi mumkin. Ustoz murabbiylar 

— Mirza Toirovning “Nay” darsligi, 
Ahmadjon Sobirovning “Nay navolari”, 
Tohir Qahhorovning “Nay navosi” oʻquv 
qoʻllanmalaridan nazariy mashgʻulotlarda 
foydalanamiz, — deydi Toshkent shahridagi 
ixtisoslashtirilgan musiqa va sanʼat kolleji 
oʻqituvchisi Doniyor Yunusov. 

Ko‘hna va zamonaviy ud

Oʻtgan asr oxirlarida olib borilgan arxeologik 
izlanishlar natijasida Markaziy Osiyo hududida 
eramizning I-VII asrlariga oid musiqiy belgini 

aks ettiruvchi namunalar topilgan. Ushbu 
topilmalarni koʻzdan kechirgan kishi cholgʻu 
ikki xil boʻlganini tasavvur qiladi. Ud sozi 
haqidagi eng haqqoniy maʼlumot Abu Nasr 
Forobiyning mashhur “Katta musiqa kitobi”da 
keltiriladi. Manbalarda ud sozidan Markaziy 
Osiyo xalqlari XVII asrgacha foydalangani 
qayd qilinadi. 

— “Ud” arabcha soʻz boʻlib, lugʻaviy 
maʼnosi turlicha. Qadimda ud daraxti 
boʻlib, yonganda xushboʻy hid taratgan, 
— deydi Yunus Rajabiy nomidagi Oʻzbek 
milliy musiqa sanʼati instituti kafedra mudiri 
Alijon Joʻrayev. — Ud ilk bor shu daraxt 

yogʻochidan yasalgani taxmin qilinadi. “Ud” 
soʻzi bayram, toʻy-tomosha, xursandchilikni 
ifodalaydigan “iyd” atamasining muayyan 
shakli boʻlib, talaffuzda bora-bora oʻzgarib 
ketgan, degan fikrlar ham bor. Hozirgi 
cholgʻuning yuqoridan 1-3-torlari sunʼiy ichak 
yoki kaprondan, 4-6-torlari pishitilgan ipak 
ustidan mis sim oʻralgan holda tayyorlanadi. 
Soz ansambl umumiy ijrochiligida koʻproq 
moziy sadolariga xos tarovat baxsh etadi. 
Kavkaz mamlakatlari, Arabiston, Eron, 
Turkiya va koʻplab Yevropa xalqlari musiqa 
olamida ud muhim oʻrin egallab keladi. 

O‘ynoqi va 
shiddatkor doira

Doira sadosi toʻy-tantanalarimizga 
oʻzgacha fayz va shukuh bagʻishlaydi. Uning 
ohangi tez, oʻynoqi, shiddatkor, bir chaqirim 
naridan quloqqa chalinadi. Markaziy 
Osiyoda eramizdan avvalgi II asrda topilgan 
terrakota yodgorliklarida doirachi ayollar 
tasvirlangan. 

— Zarbli cholgʻu asbobida kuy 
chalishning oʻziga xos mashaqqatlari bor, — 
deydi Sharof Rashidov tumanidagi 8-bolalar 

musiqa va sanʼat maktabi oʻqituvchisi Dilshod 
Tirkashev. — Uni chalish sirtdan qaraganda 
osondek tuyuladi. Qoʻlga olib, ipidan bosh 
barmogʻingizni oʻtkazasiz, tavakkaldan 
ursangiz, qandaydir sado chiqadi. Doiradan 
taraluvchi ohangni notaga solish oson 
emas. Usta Olim Komilov, Gʻofir Azimov, 
Qahramon Dadayev, Odil Kamolxoʻjayev, 
Тalʼat Sayfiddinov kabi sozandalarning ijro 
mahorati, ijodi oʻrgatilmoqda. 

G‘ijjaksimon skripka

Nozik nola taraluvchi milliy cholgʻu 
asbobi — gʻijjakning yaratilishi sulton 
Mahmud Gʻaznaviy zamoni, yaʼni X-XI 
asrlarga borib taqaladi. “Ziynat ul-majolis” 
(“Ziynatli majlislar”) 1-antologiyasida 
keltirilishicha, gʻijjakni ilk bor buyuk olim 
va musiqashunos Abu Nasr Forobiy ixtiro 
etib, davralarda kuy chalgan, tinglovchilarni 
hayratda qoldirgan.

 — Ushbu cholgʻuni sozgarlar zamon 
talabiga moslashtirib yasagan, — deya 
hikoya qiladi Yunus Rajabiy nomidagi 
Oʻzbek milliy musiqa sanʼati instituti dotsenti 
Gʻanijon Qodirov. — Zamonlar osha gʻijjak 
takomillashib borgan. Dastlab gʻijjak ikki 
torli boʻlgan, Zahiriddin Muhammad Bobur 
davrida unga uchinchi tor qoʻshilgan. 
Gʻijjak bir nechta qismdan iborat, kamonli 
sozlar oilasiga mansub. XX asr birinchi 
yarmida cholgʻushunos olim, oʻzbek xalq 
cholgʻulari orkestri asoschisi, taniqli dirijyor 
A.Petrosyans rahbarligida sozgar ustalar 
milliy cholgʻularni qayta ishlab, yanada 
takomillashtiradi. Yevropa akademik 
ijrochiligi talablariga moslashtirilgan 
asbobning tovush koʻlami yanada kengayib, 
gʻijjaksimon skripka paydo boʻlgach, 
anʼanaviy va akademik uslubda birdek kuy 
ijro etilmoqda.

Oʻzbekiston xalq artisti, mohir 
sozanda Abduhoshim Ismoilov gʻijjakning 
imkoniyatlaridan, dutor, nay, tanbur, sato, 
doira sirlaridan yaxshi xabardor boʻlgani 
bois, gʻijjakning “ichiga” kira oldi. Bu 
musiqa asbobini oʻzlashtirish qanchalik 
murakkab boʻlmasin, sozandada ijro etish 
imkoniyatining ustunligi bunga aslo monelik 
qilmaydi. Ustoz Fargʻona-Toshkent maqom 
yoʻlida milliy ohanglarni mohirona qoʻllaydi, 
nolalarni meʼyorida beradi, asar mazmunini 
chuqur ifodalaydi, tovushning tordan 
“qochishiga” yoʻl qoʻymaydi, kamonni tor 
uzra noziklik bilan yurgizadi. 

Gʻijjak nimadan, qanday yasaladi, bunga 
sozgar qancha vaqt sarflaydi? Oʻzbekiston 
davlat konservatoriyasi qoshidagi “Milliy 
cholgʻu” ilmiy ishlab chiqarish eksperimental 
laboratoriyasi rahbari Azamat Islomov bu 
savolga shunday javob beradi:

 — Gʻijjakning deyarli barcha qismlari 
mahalliy daraxtlardan yasaladi. Kuyning 
taralishi kosa qismiga koʻproq bogʻliq 
boʻlgani bois, jarangdor tovush beradigan tut 
daraxti yogʻochini tanlaymiz. Dasta qismiga 
silliqlangan, uzoq yillar qoʻlda ushlash oʻngʻay 
boʻlishi uchun oʻta mustahkam  oʻrik daraxtining 
yogʻochi ishlatiladi. Laboratoriyamizda har bir 
milliy cholgʻu asbobining oʻz ustasi bor. Bitta 
soz bir qoʻldan chiqadi va bir-biriga uzviy bogʻliq 
jarayon nihoyasiga yetgach, soz tayyor boʻladi. 
Gʻijjak va boshqa milliy cholgʻu asboblarini uy 
sharoitida yasaydigan hunarmandlar ham bor. 
Yashnobod tumanida yashovchi 80 yoshli 
Asqar Ergashev yasagan sozlar hali-hanuz 
sozandalar qoʻlida yangramoqda. Hozirgi 
vaqtda otaxonning ishini farzandlari, nabiralari 
davom ettiryapti. 

Oʻzbekcha tarona yangramoqda. Diqqat 
bilan tinglang, har bir cholgʻudan betakror 
navo taraladi: tanbur hazin yangrasa, 
gʻijjak choʻzib nola qiladi, dutor har ikkisiga 
esh boʻladi, ud olis oʻtmishdan bir ohangni 
qalbingizga olib kiradi, doira sadosi 
oʻynoqilikni namoyish etadi... 

Hulkar TO‘YMANOVA,
O‘zbekistonda xizmat ko‘rsatgan jurnalist 

Qadriyatlarimiz

QO‘RQUT OTANING QO‘BIZI
yoki jirovchilik sanʼati rivojiga nazar

Rivoyat qilishlaricha, Qoʻrqut ota yogʻochdan qoʻbiz yasab, kuy 
chalishni orzu qilibdi. Qancha urinmasin, yaxshi qoʻbiz yasay 
olmabdi. Uning ishini kuzatib turgan shaytonlar yasayotgan 
narsasini koʻrsatishini soʻrabdi. Ammo Qoʻrqut ota shaytonlarga 
hech narsani koʻrsatmabdi. Shundan soʻng oʻrmondan chiqib 
ketgandek boʻlibdi-da, shaytonlarning gapini poylabdi. 
Shaytonlar: “Qoʻrqut ota juda ajoyib ishni boshlabdi-yu, lekin 
oxiriga yetkaza olmabdi. Agar oʻrmondagi qurib qolgan jiyda 
yogʻochidan qoʻbiz yasasa va qornini baqiroq tuyaning bosh terisi 
bilan qoplab, otning dumidan qil olib taqsa, qilning tagiga eski 
qoboqdan tiyak solsa, juda jarangdor asbob boʻlardi”, deyishibdi. 

butunlay farq qiladi. Jirovlar repertuarida 
sevgi-muhabbat haqidagi dostonlar 
boʻlmaydi, qahramonlik qoʻshiqlari ijro etiladi. 
Qoʻshiqlar bilan dostonlar qoraqalpoqlarning 
tilini, poeziyasini,  etno grafiyasi va turmush 
tarzini oʻrganish uchun boy materialga ega 
manba hisoblanadi. Shuning uchun ham 
etnograf Shoqan Ualixanov “Qoraqalpoqlar 
sahrodagi birinchi shoirlar va qoʻshiqchilar 
hisoblanadi”, deya taʼriflagan.

Qoraqalpoq jirovlari tomoshabinlar 
yigʻilgunga qadar pandu nasihat aytib, soʻng 
doston kuylagan. Jirov dostonni ijro etishdan 
oldin oʻz repertuaridagi dostonlari haqida 
xalqqa maʼlum qilgan. Ularning ichidan xalq 
eshitgisi kelgan dostonnigina ijro etgan. 

— Qoʻbiz va jirovchilik otadan bolaga 

meros boʻlib kelmoqda. Maʼlumotlarga 
qaraganda, qoʻbiz va jirovchilik faqat 
Qoraqalpogʻistonda saqlanib qolgan. 
Demak, biz unutilayotgan ushbu merosni 
 saqlashimiz va kelgusi avlodlarga 
yetkazishimiz kerak, — deydi etnograf 
Navbahor Tileoʻbergenova. — Shuningdek, 
qoʻbiz asbobini yasaydigan ustalar ham 
faqat Qoraqalpogʻistonda bor. Ularga 
alohida eʼtibor qaratib, bu hunarni asrab 
qolish haqida ham oʻylashimiz lozim.  

— Musiqa asboblarini yasashni 
marhum ustozim Ozot Oʻtarboyevdan 

oʻrganganman, — deydi shumanaylik usta 
Nazarbay Qadirimbetov. — Hozirgi paytda 
qoraqalpoqlarning milliy sozi qoʻbiz, ola 
moʻynoq dutor, gʻijjak asboblarini yasab 
kelmoqdaman. Qoʻbizni yasash uchun jiyda 
yogʻochidan foydalanamiz. Qornini tuya 
 terisi bilan qoplaymiz. Otning qilidan tor 
taqiladi. 

“Jir” soʻzi qoraqalpoqlar orasida qadim 
zamonlardan mavjud. Shu soʻz asosida 
“jirov” soʻzi paydo boʻlgan. Taxminan XIV 
asrda “jirov” soʻzi qoraqalpoqlar orasida 
qoʻllanilgan boʻlishi mumkin degan taxminlar 

ham bor. Qoraqalpoq tilida doston ijro 
etuvchilarni “jirov”, “baxshi” deb atashadi 
va bu soʻzlar qoʻbiz, dutordan ayro 
tushunilmaydi. “Jirov” soʻzi Soppasli Sipira 
jirov zamonidan qoraqalpoqlar orasida 
tarqalgan soʻz, degan qarashlar ham 
uchraydi.

— Qoraqalpoq jirovlarining tarixi juda 
qadimiy. Soppasli Sipira jirovdan boshlab 
Karam jirov, Nagʻim jirov, Yesemurat jirov, 
Berdimurat jirov va undan keyin Jumabay 
jirov, Jaqsiliq jirovlar xalq orasida juda 
mashhur boʻlgan, — deydi Qoraqalpogʻiston 
xalq jirovi Baqbergen Sirimbetov. — 
Mening ustozim Oʻzbekiston xalq hofizi, 
padari buzrukvorim  Jaqsiliq Sirimbetov 
boʻladi. U kishi jirovlikni ustozi Qiyas 
jirovdan oʻrgangan. Otamning repertuarida 
“Alpomish”, “Qirqqiz”, “Yedige”, “Maspatsha” 
dostonlari boʻlib, xalq ichida jirovchilik 
yoʻnalishi boʻyicha ushbu dostonlarni ijro 
etgan. Bugun otamning jirovlik kasbini 
davom ettirib kelmoqdaman. Men ham ustoz 
sifatida Janibek Piyazov, Salamat Ayapov, 
Karim Habibnazarov, Zinatdin Nuratdinov 
singari 25 dan ziyod shogirdlar yetishtirdim. 
Ular jirovchilik yoʻnalishini rivojlantirishni 
davom ettirmoqda.

Jirovchilik maktablari Qoʻngʻirot, 
Shumanay, Chimboy va Kegeyli tumanlarida 
yaxshi rivojlangan. Soʻnggi paytlarda ushbu 
sohaga davlatimiz tomonidan ham katta 
eʼtibor qaratilyapti. Qoraqalpogʻiston xalq 
jirovi Baqbergen Sirimbetovning shogirdi 
qoʻngʻirotlik Salamat Ayapov boʻladi. Salamat 
bugungi kunda Berdaq nomidagi Qoraqalpoq 
davlat universiteti sanʼatshunoslik kafedrasi 
mudiri, dotsent sifatida faoliyat olib 
bormoqda. U 2008-yildan buyon jirov sifatida 
xalqaro tanlovlar, festivallarda faol ishtirok 

etib, dostonchilikni rivojlantirib kelayotgan 
yoshlardan. Qoraqalpoq dostonchiligi va 
milliy cholgʻu ijrochiligi asosida tayyorlangan 
konsert dasturlari bilan koʻplab davlatlarda 
 boʻlgan. Termiz shahrida “Xalqaro 
baxshichilik sanʼati” festivali doirasida 
oʻtkazilgan respublika koʻrik-tanlovi gʻolibi.

Qoraqalpoq xalqining ogʻzaki ijro 
etiladigan dostonlari koʻlami 5 ming  
qatordan 20 ming qatorga yetadi. Masalan, 
“Alpomish” dostonining Oʻgiz jirov varianti 
7 ming, Qiyas jirov varianti 11 ming, 
Qurbanboy jirov varianti 15 ming qatordan 
iborat. Dostonning koʻlami uni ijro etadigan 
jirovning mahorati va undagi voqea rivojiga 
bogʻliq boʻladi. 

— Qoʻbiz va jirov otadan bolaga meros 
boʻlib kelayotgan anʼana va oʻzgacha hunar 
hisoblanadi. Shuning uchun ham jirovlikni 
rivojlantirishni maqsad qilganmiz. Xalq 
ogʻzaki ijodini saqlab qolishimiz, jirovlardan 
bor dostonlarni yozib olishimiz kerak, — 
deydi YUNESKOning Oʻzbekistondagi 
madaniyat masalalari boʻyicha vakili 
Muhayyo Mahmudova. 

Soʻnggi paytlarda madaniy meros 
obyektlariga eʼtiborni kuchaytirish, koʻp 
asrlik madaniyatimiz va milliyligimizning 
ajoyib durdonalarini asrab-avaylash, 
ularni UNESCO roʻyxatiga kiritishni 
taʼminlash, ilm-fan, madaniyat yoʻnalishida 
hamkorlikni yoʻlga qoʻyish boʻyicha amaliy 
ishlar bajarilmoqda. Shu jumladan, 
qoraqalpoq milliy sozi qoʻbizni UNESCO 
roʻyxatiga kiritish ishlarini ham aytib oʻtish 
joiz.

Minajatdin QUTLIMURATOV, 
“Yangi O‘zbekiston” muxbiri

O‘ZBEK CHOLG‘ULARI
 qadimiy, navobaxsh, 

jarangdor

“SHARQ” nashriyot-matbaa aksiyadorlik kompaniyasi 
bosmaxonasida chop etildi.Bosmaxona manzili: Toshkent shahri, 

Buyuk Turon koʻchasi, 41-uy.

